
    ለእውነተኛ ታሪካችሁ ምላሽ 


    «ወላጅ አባቴ እግዚአብሔር በእናንተ ዙሪያ ምንጊዜም በሥራ ላይ ነው ብሎ በመጻፉ ዝናን አትርፏል። የእናንተ ሥራ፣ እርሱ የት እንደሆነ አይታችሁ ከእርሱ ጋር መተባበር ነው። ሱዛን ፍሪዝ ደግሞ ይህንን እውነታ በቅርበት የተለማመደች ሰው ናት። እግዚአብሔር በሕይወት ጉዞዋ ስለሠራቸው አስደናቂ ነገሮች ለአባቴ ስታጫውተው፣ ሌሎች ይባረኩበት ዘንድ ታሪኩን ጽፋ እንድታሳትም አበረታቷታል። የእርሱም ማበረታታት ውጤቱ አሁን በእጃችሁ የያዛችሁት መጽሐፍ ነው። ይህ መጽሐፍ እናንተን እንደሚያበረታታችሁ አውቃለሁ። እግዚአብሔር በእናንተም ህይወት ዙሪያ በሥራ ላይ ነው። ከእርሱ ጋር የምትተባበሩ ከሆናችሁ፣ በሕይወት ዘመን ጉዟችሁ አብሯችሁ ይሆናል!»


    ዶ/ር ሪቻርድ ብላካቢይ፣ የብላካቢይ ዓለም-አቀፍ አገልግሎት ፕሬዝዳንት እና «Experiencing God» የተባለው መጽሐፍ ተባባሪ ደራሲ  


    «ቁም ነገረኛ፣ የታሰበበት፣ ሚዛናዊና ተገቢ – እነዚህ ቃላት እግዚአብሔርን ለሚያከብር ሕይወት ሱዛን ፍሪዝ ያላትን አዳዲስ የክርስቶስ ተከታዮች የማዘጋጀት አቀራረብ ይገልጻሉ። ተግባራዊ፣ መረጃዎችን ያዘለና በሚገባ የተጠና የሚሉ ሌሎች የምስጋና ቃላትም ሊጨመሩ ይገባል። ከዚህም የተነሳ፣ የአንቺ እውነተኛ ታሪክ ሁሉንም አማኞች በእርጋታ ክርስቲያናዊ አኗኗር ወደመለማመድ የሚመራና ለዚህም ጥረታቸው የሚያስታጥቃቸው ነው። ይህ መመሪያ አዲሶቹንም ሆነ በክርስቶስ አምነው የቆዩትን በዘዳግም 10፥12 ላይ የተጠቀሱትን ማለትም፦ ‘እግዚአብሔር አምላክህን ትፈራ፣ ትወድድ፣ ታገለግለውና ትታዘዘው ዘንድ . . .’ የሚሉትን ትዕዛዛት እንዲያሟሉ ይረዳቸዋል ብዬ አምናለሁ። ይህም በመሆኑ ማንኛውም የክርስቶስ ደቀመዝሙር ‘ይህንን መጽሐፍ’ ሊያገኘው ይገባል።»


    ዶ/ር አርቺ ኢንግላንድ፣ በኒው ኦርሊንስ ባፕቲስት ሥነ መለኮት ኮሌጅ የመጽሐፍ ቅዱሳዊ ጥናቶች ዘርፍ ሊቀመንበር 


    «የሴቶች አገልጋይ እንደመሆኔ መጠን፣ ምንጊዜም ለአዲስና ወጣት አማኞች የሚሆን ጠቅለል ያለ፣ ለመረዳት ቀለል የሆነ፣ ጤናማ ሥነ-መለኮትን የሚያንጸባርቅ፣ የደቀመዝሙርነት አጋዥ መሣሪያ ስፈልግ ቆያቻለሁ። ይህ መጽሐፍ ያ መሣሪያ ነው። ለብዙ ዓመታት ከሱዛን ፍሪዝ ጋር አብሮ የማገልገል ዕድሉን አግኝቻለሁ። የእግዚአብሔርን ቃል ጠበቅ አድርጋ የምትይዝ በመሆኗ፣ ለመንፈስ ቅዱስ ምሪት በመታዘዟና ሴቶችን ደቀመዝሙር ለማድረግ ባላት የጋለ ስሜት የብዙ ሰዎች ሕይወት ተቀይሯል። ሌሎችን ደቀመዛሙርት የሚያደርጉ ሰዎችን በደቀመዛሙርነት በማስታጠቅ ዓለምን መቀየር እንደምንችል አጥብቃ ታምናለች። ይህ መጽሐፏም በግልጽ እያሳካ ያለው ይህንኑ ነው።»


    ኬሊ ሃስቲንግስ፣ በቼትስ ክሪክ ቤ/ክ የሴቶች አገልጋይ


    «‘እውነተኛ ታሪካችሁ’ የሚለው ይህ መጽሐፍ ለዚህ ዘመንና ለሁሉም ዘመናት ጊዜ የማይሽረው ነው። በተግባርና በማነቃቃት መካከል ያለውን መደጋገፍ በኩል ዶ/ር ሱዛን ፍሪዝ ያሳየችው ልዩ ችሎታ ለየት ያለ ነው። በመንፈሳዊ ጉዟቸው የትም ቦታ ላይ ቢሆኑም ይህ መጽሐፍ ክርስቲያናዊ ትውልዶችን የሚረዳ ነው። በተለይ በማድረግ የምንማር ጠቋሚ-ካርታ ሆኖ በጥንቃቄ የተዘጋጀውንና የራሳችንን እውነተኛ ታሪክ እንድንጽፍ የሚረዳንን ይህን መጽሃፍ እንወደዋለን። አዳዲስ ክርስቲያኖች የግድ ማንበብ ያለባቸው ሲሆን፣ እጅግ የቆዩትንም ክርስቲያኖች የሚገዳደር መጽሐፍ ነው።»


    ማክ ዲ ሄቭነር ጁንየር፣ የትሪኒቲ ባፕቲስት ኮሌጅ ፕሬዝዳንት 


    «ይህ መጽሐፍ ካነበብኳቸው ምርጥ ደቀመዝሙር የማደርጊያ መሣሪያዎች አንዱ ነው። ለማንበብ ቀለል ያለ ሆኖም ሃሳብን የሚኮሮኩር፣ በቀጥታ በነጥቡ ላይ የሚያተኩር ነው። በክርስቶስ ማመን ምን እንደሚመስል ለሚጠይቅ ሰውም ሆነ ለበሰለ የክርስቶስ ተከታይ ቢሆን ይህ ተግባራዊ፣ የዕለት ተዕለት መሣሪያ ለማንኛውም ሰው መንፈሳዊ እድገት የሚረዳ ስንቅ ነው። በዓለም ላይ በሚገኙ በማናቸውም ባህላዊና መልክዐ-ምድራዊ አካባቢዎች ከሚኖሩ ሕዝቦች ጋር ሊዛመድ የሚችል ነው። በአገልግሎቴ ወደፊት ለማራመድ በሚረዳኝ የመሣሪያዎች ሣጥን ጠቃሚ የደቀመዝሙርነት አጋዥ መሳርያ ይሆናል። ይህ፣ ዓለም በብዙ ትውልዶች ላይ ተፅዕኖ ማምጣት የሚችል ዓይነት መጽሐፍ ነው።»


    ክሪስ ፕራይስ፣ በኖካቴ ያለችው የቼትስ ክሪክ ቤ/ክ መጋቢ፣ የቀድሞ የሚሲዮን መጋቢ 


    «‘እውነተኛ ታሪካችሁ’ የሚለው መጽሐፍ መለኮታዊ ዕቅዳቸው ምን እንደሆነ ማወቅ ለሚፈልጉ እጅግ መልካም የሆነ የመረጃ ምንጭ ነው። መንፈሳዊ ጉዞአችሁን በሚመለከት ለሚኖሯችሁ ብዙ ጥያቄዎቻችሁ ምላሽ የሚሰጥ ጥልቅ ጥናት ነው። የሴቶች አገልግሎት መሪ እንደመሆኔ፣ «ከኢየሱስ ጋር የግል ህብረት ማድረግ ብፈልግ፣ ከየት ነው የምጀምረው?»፣«መጽሐፍ ቅዱስ ለእኔ ያለውን መልእክት እንዴት አድርጌ እረዳለሁ?» የሚሉ ጥያቄዎችን ብዙውን ጊዜ እጠየቃለሁ። ‘እውነተኛ ታሪካችሁ’ የሚለው መጽሐፍ እነዚህን ጥያቄዎቻችሁን በመመለስ ከኢየሱስ ጋር ባላችሁ አዲስ ሕይወት ወደ ጥልቅ መረዳት ይመራችኋል።»


    ዛይዳ ቨርጋስ፣ የሳማሪታና ዴል ፖዞ መሥራችና ሥራ አስፈጻሚ ዳይሬክተር  


    «የ‘እውነተኛ ታሪካችሁ’ ውበትና ጥንካሬ የተመሠረተው ትርጉም ያለውን የወንጌል ደቀመዝሙርነት ሥነ-መለኮትንና ሊተላለፍ የሚችል የመስክ ደቀ መዝሙር የማድረጊያ መመሪያን በአንድ ላይ አጋምዳ ለማቅረብ ሱዛን ባሳየችው ቁርጠኝነት ላይ ነው። በአንድ በኩል ሲታይ፣ መጽሐፉ ሁለቱም አንብቡኝ አንብቡኝ የሚልና ለማንበብም ቀላል የሆነ ሲሆን፤ በሌላ በኩል ደግሞ ግልጽነቱ መሆኑ ዓለም አቀፍ ደቀ መዛሙርትን የማፍራት እንቅስቃሴ ራዕይን የሚያጭር ነው።»


    ቦብ በምጋርነር፣ የጃክሰንቪል ባፕቲስት ማህበር ዋና የሚስዮን ስትራቴጂስት 


    «ሱዛን በተልዕኮው መስክ ላይ መርሆዎቹን ስታስተምርና በምሳሌነትም ስትገልጸው የማየት ዕድል አግኝቻለሁ። ይህውም እግዚአብሔር ሲከብር፣ አዲስ አማኞች አድገው፣ ቤተክርስቲያን ሰፍታ የማየት ልብ አላት። እነዚህ የጋሉ ስሜቶች ‘እውነተኛ ታሪካችሁ’ በሚለው ሕይወትን በሚቀይር ጉዞ ውስጥ የእምነትን አስፈላጊ ነገሮች በያዘው መጽሐፍ ውስጥ ጎልተው ይታያሉ። የእግዚአብሔርን ፍቅር በጥልቀት አውቃችሁ ሌሎችም ይህንኑ እንዲያውቁት የምትረዱ ትሆናላችሁ።»


    ስኮት ሬይ፣ የዓለም-አቀፍ የወንጌል ተልዕኮ ቦርድ ግምገማና ማሰማራት ዳይሬክተር 


    «ሱዛን ፍሪዝ ሁሉም ሰዎች እግዚአብሔርን እንዲያውቁትና በጥልቀት እንዲወዱት የማያታክት ፍላጎት ለረጅም ጊዜ ሲኖራት ቆይቷል። ‘እውነተኛ ታሪካችሁ’ የሚለው ሰዎችን ሁሉ በእግዚአብሔር ላይ ወደ ሆነ ጥልቅ እምነት ሊያንቀሳቅስ የሚያስችል የመረጃ ምንጭ ማበርከት የሱዛን የልቧ ሥራ ነው። የእርሷ ጽሁፍ ቀላልና ቀጥተኛ ስለሆነ በዓለም-አቀፍ ደረጃ ተቀባይነትን ማግኘት እስከሚችል ድረስ ቀላል ይሁን እንጂ፤ እያንዳንዱን አንባቢ ራሱን እንዲፈተሽና በግልጽነት እንዲያሰላስል እስኪያደርግ ድረስ ረቀቅ ያለ ነው። ትኩረቱን በትክክል በቅዱሳት መጻሕፍት እውነቶች ላይ በማድረግ፣ ይህ የመረጃ ምንጭ እግዚአብሔር ከእኛ ጋር ግንኙነትን እንዴት እንደጀመረ፣ እንደዚሁም እኛም ለእርሱ የምንሰጠውን ትክክለኛ የግንኙነት ምላሽ ይመረምራል። ‘እውነተኛ ታሪካችሁ’ የሚለው መጽሐፍ ለክርስትና እምነት አዲስ ለሆኑት ወይም ለረጅም ጊዜ የእግዚአብሔር ተከታዮች ሆነው ለቆዩት እንዲሁም በእነርሱ መካከል ላሉት ሁሉ እንደ ውጤታማና እጅግ በጣም የሚወደድና መሠረታዊ የመርጃ ምንጭ በመሆን ያገለግላል።»


    ክርስቲ ፕራይስ፣ በኖካቲ የምትገኘው የቼትስ ክሪክ ቤ/ክ መጋቢ ባለቤትና የሴቶች አገልግሎት መሪ 


    «ይህ መጽሐፍ እንደ እውነተኛ የክርስቶስ አምላኪዎች ተከታዮች ማን እንደሆናችሁ ወደ ማወቅ ይመራችኋል። እውነተኛ ማንነታችሁን በምታገኙበት ጊዜ በእርግጠኝነት አንድ ነገር ይሆናል – ሁሉም ነገር ይለወጣል! በዚህ ለእናንተ ቅርበት ባለውና መንፈስን በሚያነቃቃ ጽሑፍ አማካይነት የራሳችሁ እውነተኛ ታሪክ ሕይወት ሲዘራ ታገኙታላችሁ። እያንዳንዱ አዲስና በሳል የክርስቶስ ተከታይ የዚህን መጽሐፍ ቃላት ለማንበብና ለማሰላሰል 50 ቀናትን እንዲሰጥ አበረታታለሁ። አንድ ነገር ቃል ልገባላችሁ እችላለሁ፣ ይሄውም በእናንተ ላይ ብቻ ሳይሆን እግዚአብሔር በዙሪያችሁ ባስቀመጠው የተፅዕኖ ቅጽር ሁሉ ላይ የእግዚአብሔር ኃይል ይገለጣል።»


    ዶ/ር ጄፈሪ ኤል. ክሪክ፣ ‘ኖ ፕሌስ ሌፍት’ የተባሉት ደቀመዝሙር አድራጊ ንቅናቄዎች አቀላጣፊ መሪ 


    «ሱዛን ፍሪዝ ታማኝ የክርስቶስ አገልጋይ ነች። በዚህ ጥናት ውስጥ ያለው እውነት፣ ብዙ ሰዎች ኢየሱስን እንደ አዳኝ አድርገው ወደ ማወቅ፣ ኢየሱስን እንደ ጌታ ወደ መውደድ እንዲሁም ለመጽሐፍ ቅዱስ በመታዘዝ ኢየሱስን በታዛዥነት ወደ ማገልገል ለመምራት መንፈስ ቅዱስ እንደሚጠቀምበት እርግጠኛ ነኝ። ይህም ሁሉ ለእግዚአብሔር ክብር ይሆን ዘንድ ነው።»


    ጂንጀር ሳውድ የፍሎሪዳ ስቴት የሴቶች ኮሚቴ አባል 


    «ሱዛንና ቡድኗ አዳዲስ የኢየሱስ ክርስቶስ ተከታዮች ኤፌሶን 2፥10 የሚለውን ሕይወት በኑሮ ለመግለጥ የሚያዘጋጃቸው አስደናቂ መመሪያ አዘጋጅተዋል። ‘እውነተኛ ታሪካችሁ’ የሚለው መጽሐፍ ደቀመዛሙርትን የሚያፈሩ ደቀመዛሙርትን ለማፍራት፣ ሁሉንም አማኞች በመረጃ፣ በመረጃ ምንጮችና በመሣሪያዎች በማስታጠቅ ታላቁን ተልዕኮ እንዲያሟሉ ይረዳቸዋል።»


    ቦብ ሻሎው፣ የC 12 አስተዳደሪ ሊቀመንበር 


    «እንደ ክርስቲያኖች፣ ብዙውን ጊዜ በእምነት ጉዞአችን እንመቻችና ሌሎች አንድ ጊዜ ኢየሱስን እንዲያውቁ ከተደረጉ በኋላ ወዲያውኑ እንዴት እምነታቸውን እንደሚያሳድጉና እንዴት ክርስቲያናዊ ሕይወታቸውን መምራት እንዳለባቸው እንዲያውቁ እንጠብቃለን። ሱዛን ፍሪስ ይህን ግምታዊ አቋም አልወሰደችም፣ ከዚያ ይልቅ ይህን እምነትን ገንቢና ክርስቶስን የመከተል ጉዞ የሆነውን ‘እውነተኛ ታሪካችሁ’ የሚለውን መጽሐፍ በጥበብ አቅርባለች። ማንኞቹም አማኞች ሊያገኙት የሚገባና በራሳቸው ታሪክ በማንኛውም ጊዜ ጥቅም ላይ ሊያውሉት የሚችሉት ነው።»


    ላውረን ክሪውስ፣ በሥነ መለኮት ማስትሬት ዲግሪ፤ ሽልማት ያስገኘው «የአንዲት ሴት ጥንካሬ: ለምን አንቺ ምሳሌ 31ን መሆን እንደምትችዪ» የሚለው መጽሐፍ ደራሲ 


    «የሱዛንና ብሬት ፍሪዝ ፓስተር በመሆኔና እናንተም ይህንን ‘እውነተኛ ታሪካችሁ’ የሚለው መጽሐፏን እንድታነቡ በሙሉ ልብ ማበረታታት በመቻሌ ክብር ይሰማኛል። ከክርስቶስ ጋር ባላት ግንኙነት ሱዛን ስታድግና በዚያ ሁኔታ እያለች እግዚአብሔር ወደ ሙሉ ጊዜ አገልግሎት ሲጠራት የማየት ዕድል ገጥሞኝ ነበር። ያንን የእምነት እርምጃ ከመውሰድ አንስቶ የተከበረ ከፍተኛ የሥራ አመራር ደረጃን በመተው ወደ ሴሚናሪ እስከመሄድና በዓለም ዙሪያ ያሉ ሴቶችን እስከማስታጠቅ ድረስ ማንኛውንም ነገር በልቀት ማድረግን መርጣለች። እግዚአብሔር ብርቱ በሆነ መንገድ ተጠቅሞባታል፣ በሰዎች ሕይወትም ለውጥ ለማምጣት በምታደርገው ጉዞዋ ይህ መጽሐፍ ቀጣዩ እርምጃዋ ነው። ይህንን ትልቅ የመረጃ ምንጭ በቤተ ክርስቲያናችን ውስጥ ለመጠቀም አስባለሁ እናንተም እንዲሁ እንደምታደርጉ ተስፋ አደርጋለሁ።»


    ስፓይክ ሆጋን፣ የቼትስ ክሪክ ቤተ ክርስቲያን ተቀዳሚ መጋቢ  


    «መንፈሳዊ ጉዟቸውን እየጀመሩ ላሉት ወይም እንደገና ለሚጀምሩት፣ ለማንኛውም ግለሰብ፣ ይህ መጽሐፍ ብሩህ የሆነ የመንገድ ካርታ ነው። አንባቢው ይህንን በቅዱሳት መጻሕፍት የተሞላውን የ50 ቀናት ጉዞ በእውነት ከጨበጠ፣ ‘የእግዚአብሔርን ፈቃድ ፈትኖ ያውቅ ዘንድ በአእምሮው መታደስ ይለወጣል . . . ’ (ሮሜ 12፥2)።»


    ታሚ ማክላፈርቲ፣ የ ‘ላይፍ ወርክ ፈርስት ኮስት’ ሥራ አስፈጻሚ ዳይሬክተር 


    «ለ35 ዓመታት በሩሲያ በመጋቢነት፣ ለ22 ዓመታት ደግሞ በሩሲያና በሕንድ ስልጠናን በመምራት እንደማገለገሌ፣ በሁሉም ላይ አንድ ዓለም-አቀፋዊ ፍላጎት ጎልቶ እንደሚታይ አስተውያለሁ፣ እርሱም ትክክለኛ ደቀ መዛሙርትን የማፍራት ፍላጎት ነው። እነርሱም ከክርስቶስና ከቃሉ ጋር ባላቸው ግንኙነት በጥልቀት የተመሰረቱና በመልክዐ-ምድራዊ፣ በቤተሰባቸውና በማህበራዊ ኃላፊነታቸው አካባቢ ላሉት ተልዕኮውን የመፈጸም ጉጉት ያላቸው ትክክለኛ ደቀ መዛሙርት ናቸው። እውነተኛ ደቀመዛሙርት ሊሆኑ ግድ ነው። ጓደኛዬና ተግባራዊ ባለራዕይዋ ሱዛን ፍሪዝ፣ ይህ ፍላጎት በጥልቅ የተሰማት በመሆኑ የተጨበጠ አንድ ነገር አድርጋለች። ‘እውነተኛ ታሪካችሁ’ የሚለው መመሪያዋ፣ ተሳታፊውን በቃሉና በመንፈስ ቅዱስ ኃይል በሚካሄድ ጸሎት አማካይነት ከክርስቶስ ጋር ወደሚኖረው ቋሚ የዕለት ተዕለት የግንኙነት ጉዞ ይመራዋል። በዚህ ሁሉ ውስጥ የእርሷ ዋነኛ አላማ ማንኛዎቹም አማኞች እግዚአብሔር ማን እንደሆነና በክርስቶስ ውስጥ እነርሱ ማን እንደሆኑ እንዲረዱ እንዲሁም እግዚአብሔር ለሕይወታቸው ባለው ዓላማ ውስጥ እንዲያድጉ ነው። ይህን ያህል ጥቅም ያለው መመሪያ በዓለም ዙሪያ ባሉ አብያተ ክርስቲያናት ለውጥን የሚያመጣ ይሆናል። እግዚአብሔር በብዙ አገሮች በስፋት እንዲደመጥ (እንዲነበብ) ያድርገው።»


    ዌስ ስሎፍ፣ የሳቹሬሽን ቸርች ፕላንቲንግ ፓስተር-አሰልጣኝ


    «‘እውነተኛ ታሪካችሁ’ በዋጋ ሊተመን የማይችል የመረጃ ምንጭ ነው። ብዙ ነገሮች ተወስተዋል፣ ነገር ግን በእኔ አስተያየት፣ አንድም የባከነ ቃል የለም። ትልቅ ምስል ማብራሪያዎቹን፣ ተፅዕኖ የሚያሳድሩ ምሳሌዎቹን እንዲሁም ተግባራዊ የሆኑ ቀጣይ እርምጃዎቹን ጨምሮ ይዘቱ የተደራጀበትን ግልጽና ምክንያታዊ መንገድ ታደንቃላችሁ። እያንዳንዱ ቀን በቅዱሳት መጻሕፍት የረሰረሰ ሲሆን ደግሞም አራቱ የዕለት ከዕለት ተግባራዊ ክፍሎች ለማደግ ብቻ ሳይሆን ለመለወጥም ይረዷችኋል። የ50 ቀናቱ የእምነት ጉዞ ለእናንተም ሆነ ሌሎችን ደቀመዝሙር በማድረግ በኩል በመሣሪያነት እንደ ማጣቀሻ ደጋግማችሁ የምትለማመዱት ነገር እንደሚሆን አምናለሁ። ሁሉንም አማኞች ለመምራት እንደዚህ የተዋጣለት መመሪያ በፍጹም ስላላገኘሁ እጅግ ከፍ ያለ ድጋፌን ሰጥቼዋለሁ። መጽሐፉን አግኙት፣ ጓደኞቻችሁን እንዲያነቡት ጋብዙ ለ50 ቀናት ጉዞም ራሳችሁን ስጡ። ይህንን ማድረጋችሁም እጅግ ተገቢ ነገር ይሆናል!»


    ሪያን ቦይድ፣ ደቀመዝሙር አድራጊና የአገልግሎት መሪ 


  


  

  

    

  

  
    

    

  

    


    

  

  
  





    ከዚህ መጽሐፍ ሽያጭ የሚገኘው ትርፍ ሙሉ በሙሉ፣ 


    በዓለም ዙሪያ የተገለሉ ሴቶችንና ሕጻናትን የሚረዱ አገልግሎቶችን 
ለመደገፍ የሚውል ይሆናል። 


     


    © 2021 በሱዛን ፍሪዝ 


     


    የደራሲዋ መብቶች በዓለም ዙሪያ ሁሉ የተጠበቁ ናቸው። በወሳኝ ግምገማዎች ወይም መጣጥፎች ውስጥ ከሚጠቀሱ አጫጭር ጥቅሶች በስተቀር ከአሳታሚው በቅድሚያ የጽሑፍ ፍቃድ ሳያገኙ ከዚህ መጽሐፍ ውስጥ የትኛውም ክፍል በማንኛውም መልኩ ማለትም - በኤሌክትሮኒካል፣ በሜካኒካል፣ በፎቶ ኮፒ፣ በድምፅ-ቀረጻ፣ በስካኒንግ ወይም በሌላ በማንኛውም መንገድ ሊባዛ፣ በዳግም የማገናዘቢያ ሥርዓት ውስጥ ሊከማች አይችልም፡፡ 


      


    በጃክሰንቪል፣ ፍሎሪዳ፣ All in Ministries Books የታተመ። 


     


    ልዩ ልዩ ርዕሶች ያሏቸውና በ All in Ministries Books የታተሙ መጻሕፍትን ለትምህርት፣ ለንግድ፣ ለገንዘብ ማሰባሰብ ወይም ለሽያጭ ማስተዋወቂያ አገልግሎት በጅምላ ሊገዙ ይችላሉ። ለመረጃ፣ እባክዎን contact@allinmin.org በሚለው ኢሜይል አድራሻችን ያግኙን።   


      


    በዚህ መጽሐፍ ውስጥ የሚገኝ ማንኛውም የኢንተርኔት አድራሻ፣ አገልግሎት፣ ኩባንያ ወይም የምርት መረጃ በግብአትነት የቀረበ እንጂ በምንም መንገድ የAll in Ministries International ይሁንታ የሰጠበት ወይም እንደሰጠ ተደርጎ እንዲታሰብ የታቀደ አይደለም። በዚህ መጽሐፍ ህይወት ወይም አገልግሎት ጋር በተያያዘ ከተጠቀሱት ውጪ የAll in Ministries International የእነዚህን ጣቢያዎች፣ ኩባንያዎች ሐልዎት፣ ይዘት፣ ምርቶች ወይም አገልግሎቶች የሚደግፍ አይደለም። 


     


    ሌላ ምልክት ከሌለ በስተቀር ሁሉም የመጽሐፍ ቅዱስ ጥቅሶች የተወሰዱት ከመጽሐፍ ቅዱስ፣ አዲስ ሊቪንግ ትርጉም፣ የቅጂ መብት © 1996፣ 2004፣ 2015 በቲንደል ሃውስ ፋውንዴሽን ነው። በ Tyndale House Publishers, Inc., Carol Stream, Illinois 60188 ፈቃድ ጥቅም ላይ ይውላል. ሁሉም መብቶች የተጠበቁ ናቸው። 


     


    ምልክት የተደረገባቸው የቅዱሳት መጻሕፍት ጥቅሶች ከመጽሐፍ ቅዱስ፣ አዲስ ኢንተርናሽናል ቨርዥን®፣ NIV® የቅጂ መብት © 1973፣ 1978፣ 1984፣ 2011 by Biblica, Inc.TM በዞንደርቫን ፈቃድ ጥቅም ላይ ይውላሉ። በዓለም ዙሪያ ሁሉም መብቶች የተጠበቁ ናቸው። www.zondervan.com የ”NIV” እና “አዲስ አለምአቀፍ ስሪት” በዩናይትድ ስቴትስ የፓተንት እና የንግድ ምልክት ቢሮ በቢብሊካ, Inc.TM ውስጥ የንግድ ምልክቶች ናቸው።TM 


     


    ESV ምልክት የተደረገባቸው የቅዱሳት መጻሕፍት ጥቅሶች ከESV® መጽሐፍ ቅዱስ (The Holy Bible, English Standard Version®) የቅጂ መብት © 2001 በ ክሮስዌይ፣ የምሥራች አስፋፊዎች የሕትመት አገልግሎት ነው። የESV® ጽሁፍ ከምስራች አስፋፊዎች ጋር በመተባበር እና ፈቃድ ተዘጋጅቷል። ይህን እትም ያለፈቃድ ማባዛት የተከለከለ ነው። መብቱ በህግ የተጠበቀ ነው። 

    	መጽሐመጽሐፍ ቅዱስፍ ቅዱስን ማሰን ማሰስስ


    	ውሳውሳኔያዊ አቋምኔያዊ አቋም


    	ክፍል አንድ፦ ከእግዚአብሔር ጋር ያለዎትን የእርስዎን ታሪክፍል አንድ፦ ከእግዚአብሔር ጋር ያለዎትን የእርስዎን ታሪክ ማግኘትክ ማግኘት

	 

    	ክፍል አንድ፦ ከእግዚአብሔር ጋር ያለዎትን የእርስዎን ታሪክፍል አንድ፦ ከእግዚአብሔር ጋር ያለዎትን የእርስዎን ታሪክ ማግኘትክ ማግኘት

      
        	ቀን 1፦ እናንተ ተጋብዛችኋል

        	ቀን 2፦ የእግዚአብሔር ፍጹም ፍጥረት የእርሱን ክብር ያሳያል

        	ቀን 3፦ ኃጢአት ሁሉን ነገር ያበላሻል

        	ቀን 4፦ ኢየሱስ ያድነናል፣ ይቅር ይለናል ደግሞም ይመራናል

        	ቀን 5፦ እግዚአብሔር ሁሉንም ነገሮች አዲስ ያደርጋል፤ ዳግም መፈጠር

        	ቀን 6፦ ከሞት በኋላ ሕይወት

        	ቀን 7፦ በኢየሱስ ላይ ያተኮረ የእግዚአብሔር ታሪክ

        	ኢየሱስን ዛሬ ተቀበሉት

        	የአንደኛ ሳምንት የመወያያ ጥያቄዎች

      


    

	 


    	የሁለተኛው ሳምንት፦ የእናንተ ታሪክ፣ የእናንተ ማንነት

      
        	ቀን 8፦ ተመርጣችኋል

        	ቀን 9፦ አምላኪዎች ናችሁ

        	ቀን 10፦ ይቅር ተብላችኋል ማንነታችሁም ታድሷል

        	ቀን 11፦ እግዚአብሔር ልጁ አድርጎ ተቀብሏችኋል

        	ቀን 12፦ ምንጊዜም ብቻችሁን አይደላችሁም

        	ቀን 13፦ እናንተ ቅዱሳን ናችሁ

        	ቀን 14፦ እናንተ የእግዚአብሔር ናችሁ

        	የሁለተኛ ሳምንት የውይይት ጥያቄዎች

      


    

	 


    	የሶስተኛ ሳምንት፦ የአንተ ታሪክ፣ የአንተ ተልዕኮ

      
        	ቀን 15፦ አዲሱን ዓላማችሁን ጨብጡ

        	ቀን 16፦ እንደ አምባሳደሮቹ ሆናችሁ ክርስቶስን ወክሉ

        	ቀን 17፦ ደቀመዛሙርትን ታፈሩ ዘንድ ወደ በታቾቻችሁ ተመልከቱ

        	ቀን 18፦ ጎረቤቶችንና ሌሎች ሕዝቦችን ለመድረስ አሻግራችሁ ተመልከቱ

        	ቀን 19፦ እግዚአብሔርን ለማክበር ወደ ላይ ተመልከት

        	ቀን 20፦ በአምልኮ እግዚአብሔርን አክብሩ

        	ቀን 21፦ በሕመም ውስጥ እግዚአብሔርን አምልኩ

        	የሶስተኛው ሳምንት የውይይት ጥያቄዎች

      


    

	 


    	ክፍል ሁለት፦ ታሪካችሁን ከእግዚአብሔር ጋር መኖር

	 


    	አራተኛ ሳምንት፦ ለክርስቶስ መገዛት መገዛትና ከእግዚአብሔር ጋር ተገናኝቶ መቆየት

      
        	ቀን 22፦ እግዚአብሔርን እንደ ወዳጃችሁ እወቁት

        	ቀን 23፦ በእግዚአብሔር ላይ ዕረፉ፣ ተደገፉ፣ ሁሉንም ነገር ለእርሱ ተዉ

        	ቀን 24፦ ከእግዚአብሔር ተቀበሉ ጥልቅ ሥርም ሰድዳችሁ ዕደጉ

        	ቀን 25፦ ጸንታችሁ በመኖር ፍሬ አፍሩ

        	ቀን 26፦ ፈተናን ተቋቋሙ

        	ቀን 27፦ በእግዚአብሔር የጦር ዕቃ ተዋጉ

        	ቀን 28፦ በእግዚአብሔር ቃል አማካይነት ወደ እግዚአብሔር ዕረፍት ግቡ

        	የአራተኛው ሳምንት የውይይት ጥያቄዎች

      


    

	 


    	አምስተኛ ሳምንት፦ የመጽሐፍ ቅዱስ ጥናት የእግዚአብሔር ቃል – የሕይወትን ደራሲ ማዳመጥ

      
        	ቀን 29፦ የእግዚአብሔርን ቃል ውድ ዋጋ ሰጥታችሁ ያዙት

        	ቀን 30፦ የእግዚአብሔርን ቃል ተቀበሉ – የዘሩና የአፈሩ ምሳሌ

        	ቀን 31፦ በእግዚአብሔር ቃል ታመኑ – የማመን ምክንያቶች

        	ቀን 32፦ መጽሐፍ ቅዱስን መጽሐፍ በመጽሐፍ ዳስሱት

        	ቀን 33፦ መጽሐፍ ቅዱስን ደረጃ በደረጃ ማጥናት

        	ቀን 34፦ የእግዚአብሔርን ቃል በቃላችሁ ያዙ

        	ቀን 35፦ የእግዚአብሔርን ቃል ከልሱት ደግሞም ተለማመዱት

        	የአምስተኛው ሳምንት የውይይት ጥያቄዎች

      


    

	 


    	ስድስተኛ ሳምንት፦ ጸሎት ከህይወታችን ደራሲ ጋራ በጸሎት ማውራት

      
        	ቀን 36፦ ከእግዚአብሔር ጋር ተነጋገር፣ ልብህንም ቀይር

        	ቀን 37፦ ጸልዩ ደግሞም አድምጡ

        	ቀን 38፦ የጸሎት እንቅፋቶችን አስወግዱ

        	ቀን 39፦ ጹሙና ጸልዩ

        	ቀን 40፦ የእግዚአብሔርን ቃል ጸልዩ፣ የእግዚአብሔርንም ፈቃድ አግኙ

        	ቀን 41፦ ለሌሎች ጸልዩ – ታላቁ በምልጃ መድረስ

        	ቀን 42፦ በመጀመሪያ ጸልዩ፣ ሁልጊዜም ጸልዩ፣ አሁንም ጸልዩ

        	የስድስተኛው ሳምንት የውይይት ጥያቄዎች

      


    

	 


    	ሰባተኛ ሳምንት፦ ነገረ-መንፈስ ቅዱስ መንፈስ ቅዱስ – ታሪክዎን በእግዚአብሔር ኃይል መምራት

      
        	ቀን 43፦ በውስጣችሁ ያለውን የእግዚአብሔርን ኃይል እወቁ

        	ቀን 44፦ በመንፈስ ተሞሉ–ተማረኩ

        	ቀን 45፦ ለትንሣኤ ሕይወት ንጹህ ሁኑ–ቅድስና

        	ቀን 46፦ በመንፈስ እደጉ – አገልግሉ

        	ቀን 47፦ በመንፈስ እደጉ – አጋሩ

        	ቀን 48፦ በመንፈስ እደጉ – መከራ ተቀበሉ

        	ቀን 49፦ ንቁ፣ ተመልከቱ፣ ሥሩ – ኢየሱስ ክርስቶስ እየመጣ ነው

        	ቀን 50፦ እውነተኛ ታሪክዎን ያክብሩ

        	የሰባተኛው ሳምንት የውይይት ጥያቄዎች

      


    

	 


    	የእውቅና ምስጋና


    	ሳምንታዊ የመሰብሰቢያ ንድፍ


    	ተጨማሪ መግለጫ


    	ባለቤትልቅሶ


  






  

    እንኳን ደህና መጣችሁ 


     


    ይህ መጽሐፍ ከኢየሱስ ጋር የቀረበ ህብረት እንዲኖራቸው ለሚፈልጉ ሰዎች ነው። ሁሉንም ለመማር የሕይወት ዘመናቸውን መስጠት ሳያስፈልጋቸው ለሕይወት ዘመን የሚሆኑ መንፈሳዊ እውነቶችን በሕይወታቸው መተግበር ለሚፈልጉ ሰዎች ነው። ይህ መጽሐፍ የተለመደውንና በሳምንት አንድ ቀን የሚከናወን ጣዕም የሌለው ሃይማኖት ለማይፈልጉ ነው።


    በዚህ መጽሐፍ ያሉት ገጾቹ መከፈትን የሚጠባበቁ፣ በቃላት የተጠቀለሉ ሕይወት-ሰጪ ሀብትን ይዘዋል። እነዚህን ሀብቶች ለመሰብሰብ፣ እነዚህን ትምህርቶቹን በኑሮ ለመግለጽና አሁን ለእናንተ ለማካፈል ወደ 50 የሚጠጉ ዓመታት ፈጅቶብኛል። ከኢየሱስ ጋር ያላችሁን ግንኙነት እየጀመራችሁ ያላችሁትም ሆናችሁ ወይም ወደዚያ ግንኙነት እየተመለሳችሁ ያላችሁት፣ ከእሱ ጋር በምታደርጓቸው የሚቀጥሉት እርምጃዎቻችሁ እንዲያግዛችሁ ይህንን የ50 ቀናት የእምነት ጉዞ እንድታደርጉ እጋብዛችኋለሁ። ይህ የሌላ ሰው እምነት ጉዞ ሳይሆን፤ የእናንተ የእምነት ጉዞ በመሆኑ ግለ-ታሪኮችን አትሰሙም (ከእግዚአብሔር ቃል እውነተኛ ታሪኮች በስተቀር)።


    በየሳምንቱ በመጽሐፍ ቅዱስ ውስጥ የተሸመነውን ትረካ የበለጠ ትማራላችሁ። ክፍል 1 የሚጀምረው አጠቃላይ በሆነው የእግዚአብሔር ታሪክ ነው። ከዚያ በኋላ እናንተ በእግዚአብሔር ታሪክ ውስጥ ባላችሁ ቦታና በ ዓላማው ላይ ትኩረታችንን በማድረግ ጠበ ብእናደርገዋለን። ይህ ሕይወት-ለዋጭ የሆነ መሠረት በሁለተኛው የጉዞአችሁ ክፍል የተገለጹትን አስፈላጊ እምነቶች ያጠናክራል። እዚህ ነጥብ ላይ፣ ክፍል 2 ያልተጠበቁ የሕይወት አጋጣሚዎች ሲገጥሟችሁ ተመልሳችሁ የምትመለከቱት የመረጃ መመሪያም ይሆንላችኋል። በክርስቶስ እንዴት መጽናት እንደሚቻል፣ በጥርጣሬ ውስጥ ዘልቆ መሄድን፣ ፈተና መቋቋምን፣ እንዲሁም በመከራ ወቅቶች እግዚአብሔርን ማምለክንና የመሳሰሉትን የክርስትናን ሕይወት ምሥጢራት ታውቃላችሁ። መጽሐፍ ቅዱስን ስለምታጠኑበት፣ እምነታችሁን ለሰዎች ስለምታካፍሉበት ተግባራዊ መንገዶችም ትማራላችሁ። ከኢየሱስ ጋር ግንኙነት ካልጀመራችሁ፣ ያንን እርምጃ የመውሰድ ዕድልም ይኖራችኋል። እነዚህን የሕይወት ትምህርቶች ሳካፍላችሁ፣ የእግዚአብሔርን ፍቅር እንድታዩ፤ በእግዚአብሔር ታሪክ ውስጥ ያላችሁን ቦታ እንድታውቁና ከእኔ ስህተቶች እንድትማሩ ጸሎቴ ነው።


    ዕድሜዬ እየጨመረ ሲሄድ ኢየሱስን እንደ ኃጢአቴን ይቅር ይቅር እንደሚል አምላክ አመንኩት፣ እንደ የሕይወቴ መሪ አድርጌ እርሱን መከተል ግን አላውቅም ነበር። ያ አለማወቄ፣ ዓለማዊ ምኞት፣ ጤናማ ያልሆነ አስተሳሰብና ራስ ወዳድነት ያሉበት ኑሮ እንድኖር በማድረግ ዋጋ አስከፍሎኛል። ኢየሱስን የምወደው ብሆንም፣ በእኔ ሕይወት ውስጥ ስላለው ሚና የነበረኝ ያልተሟላ ግንዛቤ ዕረፍት አልባ እንዲሁም ደስታ አልባ አደረገኝ። ሥራዬ ትኩረት እንዳጣ አደረገኝ፣ ጥልቅ ያልነበረውም እምነቴ ለመንፈሳዊ ረሃብ አጋለጠኝ።


    ነገር ግን በዚያ የምድረ-በዳ ወቅት፣ እግዚአብሔር ደግፎ አቆመኝ፣ በሕይወት ዘመኔ ሁሉ ያጣሁትን ነገር ማለትም ከእርሱ ጋር የዕለት ተዕለት ግንኙነት – ከዚያም ባሻገር፣ ከእርሱ ጋር የቅርብ ወዳጅነት እንደሚኖረኝ ገለጠልኝ።


    በዚያን ጊዜ ሁሉንም ነገር ወዲያው ለእርሱ እንደሰጠሁና ለመዳኔ ብቻ ሳይሆን በሁሉም የሕይወቴ ዘርፍ ጭምር እንደታመንኩበት ብነግራችሁ ደስ ይለኝ ነበር፤ ነገር ግን አመነታሁ። እግዚአብሔርን በሕይወቴ ላይ መሪ እንዲሆን ካደረግሁት በልጆቼ ላይ ምን ሊደርስ ይችል ይሆን ብዬ ፈራሁ። እጆቼን ለእርሱ በመሰጠቴ ልጆቼ ይሠቃዩ ይሆን? ሁሉንም ነገር ለእርሱ አሳልፌ ከሰጠሁት ልጆቼ ከእኔ ይወሰዱብኝ ይሆን? ብዬ ጠይቄያለሁ። ከዚያ በኋላ በቤተ ክርስቲያናችን ውስጥ የምትገኝ አንዲት ሴት፣ እኔ ልወዳቸው ከምችለው በላይ እግዚአብሔር ልጆቼን እንዴት እንደሚወዳቸው፣ በእርጋታ ነገረችኝ።። እንደ እናት (ወይም በሕይወቴ ውስጥ ባለኝ በማንኛውም ሚና) የኔ ትልቁ ኃላፊነት በፍጹም ልቤ፣ በፍጹም ነፍሴ፣ በፍጹም ሃሳቤና በፍጹም ኃይሌ እግዚአብሔርን መውደድ (ማርቆስ 12፥30) እንደሆነና፤ እርሱ ያለውን ሁሉ ስለ ሰጠኝ እኔም ያለኝን ሁሉ መስጠት እንዳለብኝ ተገነዘብኩ።


    እግዚአብሔር ሕይወቴን እንዲረከብ በጋበዝኩት ጊዜ ማንኛውም ነገር ተለወጠ። ከዚያ በኋላ ሕይወትን በጥቁር የጭንቀት መነጽር ወይም በራስ ወዳድነት ምኞት መመልከቴን አቁሜ በእምነት ዓይን ማየት ጀመርኩ። እነዚያ የታዛዥነትና የመታመን እርምጃዎቼ ይበልጥ ወደ እግዚአብሔር አስጠጉኝ። እርሱን ይበልጥ እፈልገው ጀመር፣ እርሱም እኔን የበለጠ እንዲያገኘኝ እፈልግ ነበር። በዚህ ጉዞዬ አማካይነት፣ እግዚአብሔር ማን እንደሆነ፣ ለምን እንደተፈጠርኩና በጥሩ ሁኔታ እንዴት መኖር እንደምችል ተገነዘብኩ። ታሪኬን ያገኘሁት በእግዚአብሔር እውነተኛ ታሪክ ውስጥ ነው።


    ታሪኬ እየተገለጠ ሲሄድ፣ እግዚአብሔር ወደ ሙሉ ጊዜ አገልግሎትና ወደ ሴሚናሪ መራኝ። በተለያዩ መቼቶችና አገሮች የተማርኩትን እንድካፍል ጌታ ዕድል ሰጠኝ። የትም ቦታ ባገለግል፣ ፍላጎቱ አንድ ዓይነት ነበር – እርሱም ከኢየሱስ ጋር ትክክለኛ ግንኙነት መመሥረት ነው። በእግዚአብሔር ጸጋ፣ ውጤቶቹም እንዲሁ ተመሳሳይ ነበሩ – ውብ በሆነ መንገድ የተለወጡ ሕይወቶች። በባለቤቴና በፓስተሮች አበረታችነት፣ ‘All in Ministries International’ ተወለደ ደግሞም አደገ። አጥቢያ አብያተ ክርስቲያናትና ሚስዮናውያን ትምህርቱ በጽሑፍ እንዲቀርብላቸው ይጠይቁ ነበር። እኔ ግን እንደገና አመነታሁ። ይህንን የመጻፍ እርምጃ እንድወስድ ማለትም ከኢየሱስ ጋር ጉዞ ስጀምር ባውቃቸው ኖሮ ብዬ የምመኛቸውን ማንኛዎቹንም ነገሮች በአንድ መጽሐፍ ውስጥ እንዳካትታቸው ለማበረታታት እግዚአብሔር ከዶክተር ሄንሪ ብላክባይ1 ጋር ያደረግሁትን ውይይት ተጠቅሞበታል። ‘እውነተኛ ታሪካችሁ’ የሚለውን መጽሐፍ ስጽፍ እርዳታ በጠየቅሁባቸው በእያንዳንዱ ደረጃ ጸሎቶቼሁሉ ተመልሰዋል። ይህ መጽሐፍ ሁሉን አቀፍ እንዲሆን የታሰበ አይደለም ሳይሆን ለእኔና ስፍር ቁጥር ለሌላቸው ለሌሎች ሕይወት ሰጪ-የሆኑ እውነቶችን ይዟል።


    አሁን፣ የእናንተ ተራ ነው። በጥንቃቄ የተመረጠ የእግዚአብሔር በቅርቡ ደግሞ የእናንተ እንዲሆን የምጸልይበትን ታሪክ በሚመለከቱ 50 ዕለታዊ ንባቦች አማካይነት ‘እውነተኛ ታሪካችሁ’ በሚለው በዚህ ጉዞ ላይ ከእኔ ጋር እንድትሆኑ እጋብዛችኋለሁ። ምንጊዜም ቀላል ወይም ህመም የሌለበት አይሆንም፣ ሆኖም እውነተኛ ታሪካችሁን መግለጽ ተገቢ ሥራ ነው። ለውጥ የሚመች ነገር አይደለም ሆኖም እናንተ እንዴት ምላሽ እንደምትሰጡ መምረጥ ትችላላችሁ። በእነዚህ ቀጣይ እርምጃዎች በእግዚአብሔር ተማመኑ ወይም በዚያው በነበራችሁበት ቀጥሉ።


    በእነዚህ አጫጭር ምዕራፎች አማካይነት በእግዚአብሔር ለመታመን ስትመርጡ፣ የጋለ ፍቅር፣ ሊታመን የማይችል ደስታና ልዕለ-ተፈጥሯዊ ሰላም ታገኛላችሁ። ይህ ለውጥ በየቀኑ ከእግዚአብሔር ጋር ያላችሁን አንድነት ጠብቃችሁ እንድትኖሩና ለዘለዓለም እንድትዘጋጁ ይረዳችኋል። በመጨረሻም የእናንተ እውነተኛ ታሪክ የእግዚአብሔር እውነተኛ ታሪክ አካል መሆኑን ታውቃላችሁ።


    በዚያን ጊዜ እንደዚያች በቤተ ክርስቲያናችን በእርጋታ እውነቱን እንዳካፈለችኝ እንደዚያች ሴት እንድትሆኑ እጸልያለሁ። እግዚአብሔር ታላቅ ለፍጥረቱ ያለውን ታላቅ ፍቅርና እቅድ ወደ ማወቅ ጉዞ እንዲገቡ ሌሎችን፣ በድጋሚ ሌሎችን፣ እንደገናም ሌሎችን በእርጋታ እንድትጋብዙ እጸልያለሁ። ለመለወጥና ለሌሎች ለውጥን ለማምጣት – እግዚአብሔር ሕይወታችንን ያቀደው በዚህ መንገድ ነው።


     


    የእግዚአብሔር ክብር ብድራታችን ነው።


    ሱዛን ፍሪሴ 


    ዮሐንስ 3፥30 


  






  

    በዓለም ዙሪያ ላላችሁ አንባቢዎች 


    ይህ መረጃዎችን የሚሰጥ የደቀመዝሙርነት አጋዥ መጽሐፍ በሁሉም በዓለም ዙሪያ በክርስትና እምነት ማህበረሰብ ውስጥ ለሚገኙ ሰዎች ሁሉ ነው። የአምልኮ ዘይቤዎቻችን የተለያዩ ቢሆኑም፣ ኢየሱስ ክርስቶስ ጌታ ነው፣ መጽሐፍ ቅዱስ ሙሉ በሙሉ እውነት ነው፣ እንዲሁም እያንዳንዱ አማኝ በእግዚአብሔር ታሪክ ውስጥ ወሳኝ ክፍል አለው በሚለው እምነታችን አንድ ነን። ይህ ጥናት በ «All in Ministries International» ለሚቀርቡት ደቀ መዝሙር የማድረግ ዓውደ ጥናቶች ይደግፋል። «All in Ministries International»። ለበለጠ መረጃና ነፃ መገልገያዎች፣ www.allinmin.org የሚለውን ድረ-ገጻችንን ይጎብኙ።


    






    መጽሐፍ ቅዱስን ማሰስ 


    ይህ ጥናት መጽሐፍ ቅዱስን መዳሰስን እንዲሁም እንዴት በአምስት ሳምንት ማጥናት እንደሚቻል ያቀርባል። የእግዚአብሔርን እውነት በግልጽ ማየት እንድትችሉ ይረዷችሁ ዘንድ ብዙ አስተማማኝ የመጽሐፍ ቅዱስ ትርጉሞችን እንጠቀማለን። ለእያንዳንዱ ቀን ጥናት፣ መጽሐፍ ቅዱስን ዝግጁ አድርጋችሁ ማስቀመጣችሁ ጠቃሚ ነው።


    የመጽሐፍ ቅዱስ ጥቅሶች በሚጠቀሱበት ጊዜ የመጽሐፍ ቅዱስ ክፍሉ መጀመሪያ፣ ከዚያም የምዕራፉ ቁጥር በመቀጠልም በምዕራፉ ውስጥ ቁጥሩ ይጻፋል። ለምሳሌ ዮሐንስ 3፥16 የሚያመለክተው በአዲስ ኪዳን (ከ1ኛ ዮሐንስ ጋር መምታታት የለበትም) የዮሐንስን ወንጌል፣ ምዕራፍ 3፣ ቁጥር 16።


     


    ዮሐንስ (መጽሐፍ) 3 (ምዕራፍ)፥ 16 (ቁጥር) 




  

    




ውሳኔያዊ አቋም 


    በተለይም እናንተ ለጉዞው ውሳኔያዊ አቋም ካላችሁ ሕይወታችሁ በ50 ቀናት ውስጥ ሊለወጥ ይችላል። ይህን ጉዞ ከመጀመራችን በፊት የአንድም ቀን ንባብ እንዳያመልጥዎ በብርቱ ማሳሰብ እፈልጋለሁ። በቀን መቁጠሪያችሁ ላይ ቀጠሮ ስትይዙ ራሳችሁን በጥሩ አቋም ላይ አስቀምጡ። ፊርማችሁን በመፈረምና ጊዜያችሁን በመመደብ ለውሳኔያችሁ ያላችሁን ቁርጠኝነት ታሳያላችሁ፣ ውጤቶቻችሁም በከፍተኛ ሁኔታ ይሻሻላሉ።


    በእግዚአብሔር እርዳታ የሚቀጥሉትን 50 የህይወቴን ቀናት በእግዚአብሔር እውነተኛ ታሪክ ውስጥ የእኔ ታሪክ ለመገንዘብ አውላቸዋለሁ።

     




      

    

    የእርስዎ ስም 


    በየቀኑ አንድ ምዕራፍ ለማንበብ ለእርሱም ምላሽ ለመስጠት የተወሰነ ጊዜና (30 ደቂቃዎች ቢሆን ይመከራል) ቦታ ያዘጋጁ፦



     


    

      

    

     
     



    ጓደኞቻችሁን ጋብዙ።


    ከጓደኞቻችን ጋር አብረን ስንሆን ጉዞዎች የተሻሉ ይሆናሉ። በዚህ ጉዞ ሌሎች ሰዎች አብረዋችሁ ከተጓዙ ከዚህ ጉዞ በእጅጉ የተሻለ ተጠቃሚ ትሆናላችሁ፤ ወዳጅነትንም ታጠነክራላችሁ። እውነታው ከሌሎች ጋር ስንሆን እግዚአብሔርን እጅግ በተሻለ ሁኔታ የምንከተለው መሆናችን ነው። ከእርሱ ጋር ስንራመድ ከእኛ ጋር እንዲራመዱ እግዚአብሔር የእምነት ቤተሰብ ማለትም ቤተ ክርስቲያን ይሰጠናል። እሱ ብቻችንን እንድንሆን ፈጽሞ አልፈለገም (ዘፍ. 2፥18)። በአንድ ወቅት አንድ ብልህ ሰው እንዲህ ብሎ ተናገረ፦ «እርስ በእርስ መረዳዳት ስለሚችሉ ሁለት ሰዎች ከአንድ ሰው ይሻላሉ። አንድ ሰው ቢወድቅ፣ ሌላኛው ሊደርስለትና ሊረዳው ይችላል። ብቻውን የሚወድቅ ሰው ግን ብርቱ ችግር ውስጥ ነው» (መክ. 4፥9-10)። ብቻችንን አንውደቅ።


    በዚህ ጥናትና ከዚያም ባለፈ እግዚአብሔር ወደ ከእናንተ አብረዋችሁ መሆን ወደሚችሉት እግዚአብሔር እንዲመራችሁ ለምኑት። የተማራችሁትን ለመወያየት በሳምንት አንድ ጊዜ እንድትገናኙ እመክራለሁ። ለስብሰባችሁ እንደ መመሪያ እንዲያገለግሏችሁ በእያንዳንዱ ሳምንት መጨረሻ ላይ የሚገኙትን የቡድን ውይይት ጥያቄዎች መጠቀም ትችላላችሁ። ከዚህ በታች በጉዞአችሁ እንድትጋብዟቸው እግዚአብሔር ያሳሰባችሁን ሰዎች ስም ጻፉ፦


    


    

      

    


     


    

      

    


     


    

      

    


     


    

      

    


     


    በየሳምንቱ በአካል ለመገናኘት ቀን፣ ሰዓትና ቦታ አዘጋጁ፦

     


  

      

    


    




  
      

      

    



    ከእግዚአብሔር ጋር ያለዎትን የእርስዎን ታሪክ ማግኘት 


    «ዓይኖችህ ገና ያልተበጀውን አካሌን አዩ፤ ለእኔ የተወሰኑልኝም ዘመናት ገና አንዳቸው ወደ መኖር ሳይመጡ በመጽሐፍህ ተመዘገቡ። አምላኬ ሆይ፤ በእኔ ያለህ ሃሳብ እንዴት ክቡር ነው፤ ቁጥሩስ ምንኛ በዛ!»


    መዝሙረ ዳዊት 139፥16-17 (አ.መ.ት)


    «የዚህ መጽሐፍ መጻፍ ምክንያቱ እናንተ ናችሁ» ብላችሁ ምን ትላላችሁ? አሁን ከእግዚአብሔር ጋር ቀጠሮ እንዳላችሁ ብነግራችሁስ? እውነት መሆኑን ልትጠራጠሩ አለበለዚያም እግዚአብሔር እቅዱ ውስጥ ለምን አስገባን ልትሉ ትችላላችሁ። ነገር ግን እስቲ ዞር ብላችሁ ተመልከቱ፣ ይሄን መጽሐፍ እያነበበ ያለ ሌላ ሰው አለን? ምናልባት ላይኖር ይችላል፤ ካልሆነ እንግዲያውስ ለምን አንተ/አንቺ? ምክንያቱ እግዚአብሔር በታሪኩ ውስጥ እናንተንም እንደጻፋችሁ እንድታውቁ ስለሚፈልግ ነው። ምናልባት እርሱን ለማየትና ለማወቅ ከተለመደው ወጣ ያለ ጉዞ መጓዝ ይኖርባችሁ ይሆናል። አልያም መልስ እንድትሰጡት የሚፈልግ ሌላ ሰውም ይኖር ይሆናል። ያም ሆነ ይህ፣ እውነተኛ ታሪካችሁ የእግዚአብሔር እውነተኛ ታሪክ አካል መሆኑን እንድታገኙ – እግዚአብሔር ይህን ቅጽበት – ይህንን ጊዜ፣ ይህንን ቦታ አቅዷል።


    ማንም ሆኑ ማንም የትም ኑሩ የትም፣ እውነተኛው አምላክ አሁን እየወደዳችሁ ነው። እሱ ለሕይወታችሁም አስፈላጊ የሆነ ዓላማ አለው።እንዲህ ብላችሁ ትጠይቁ ይሆናል፦ እንዴት ነው እየወደደኝ ያለው? ሕይወቴ ለምን አስፈላጊ ሆነ? እንዴት ነው ምላሽ መስጠት ያለብኝ? እነዚህ ሁሉ ጥሩ ጥያቄዎች ናቸው። ለእነርሱ መልስ ለመስጠት እነዚህን የ50 ቀናት የእምነት ጉዞ እንድታደርጉ እጋብዛችኋለሁ። ለምን 50 ቀናት? እግዚአብሔር በመጽሐፍ ቅዱስ ውስጥ ለአንድ የተለየ ዓላማ 50 ቀናትን ለይቷል። በአንድ ወቅት የዕብራውያን ሰዎች ፋሲካን ማክበር ጀምረው ነበር (7ኛው ሳምንት ላይ እናጠናዋለን) እግዚአብሔር በኋላ ላይ ጴንጤቆስጤ2 ተብሎ የተጠራ የሳምንታት በዓል የሚባል ሌላ በዓል ሰጣቸው። የአንዱ ቀን በዓል ከፋሲካ በኋላ ሰባት ሳምንት ከአንድ ቀን (50 ቀናት) ቆይቶ ይከበራል። በዓለ ሃምሳ ደስታና የፈንጠዝያ ቀን ነበር። በሲና ተራራ የኦሪት መጻሕፍት (የመጀመሪያዎቹ አምስት የመጽሐፍ ቅዱስ መጻሕፍት) ለሙሴ የተሰጡበት ማስታወሻ ነው። ኢየሱስ በምድር ካሳለፈው ቆይታ በኋላ፣ በኢየሩሳሌም ለነበሩት ደቀ መዛሙርቱ በጴንጤቆስጤ ዕለት የመንፈስ ቅዱስን ስጦታ ሰጣቸው። በብሉይ ኪዳንና በአዲስ ኪዳን የቃልና የመንፈስ ስጦታዎችን ለመስጠት እግዚአብሔር ያንኑ አምሳኛውን ቀን የመምረጡ እውነታ ይህ አንድ ትኩረት የሚስብ ነገር አለው። ለእኛ የላቀ መገለጥን ለማምጣት ቃልና መንፈስ ተቀናጅተዋል።


    በእናንተም ሕይወት እግዚአብሔር እነዚህን 50 ቀናት ውስጥ በልዩ መንገድ ሊጠቀምባቸው ይችላል። ለምን ይህንን ጥረት እናደርጋለን ካላችሁ፣ የእናንተ ሕይወት አስፈላጊ ስለሆነና የሕይወት ታሪካችሁ ለውጥ ስለሚያመጣ ነው። ፈጣሪያችን ሆን ብሎ፣ ለዓላማና በዓላማ ፈጥሯችኋል። እርሱ አንድ ታሪክ ጽፎላችኋል፤ ይህም ታሪክ በትርጉም የተሞላና በዘላለም ተፅዕኖ የሚያሳድር ታሪክ ነው። ነገር ግን ዓላማችሁን ማለትም እውነተኛ ታሪካችሁን ለመረዳት – ደራሲውን ማወቅ ያስፈልጋችኋል። ከእውነተኛውን አንድ አምላክ ጋር መገናኘት ይኖርባችኋል።


    እግዚአብሔር ምን ይመስላል? እግዚአብሔር ለምን ፈጠረኝ? እግዚአብሔርንስ እንዴት ማወቅ እችላለሁ? 


    ብዙዎቻችን እነዚህን ጥያቄዎች ጠይቀናል። መልሶቹን አላገኝም ወይም የምታገኙአቸውን መልሶቹ ላንወዳቸው እንችላለን ብላችሁ በመፍራት እነዚህን ጥያቄዎች ቸል አትበሏቸው። ወደ ልቡጠጋ ወደ ሚል የእምነት ጉዞ ሊያስገባችሁ እግዚአብሔር እነዚህን ጥያቄዎች በልባችሁ ተክሏቸ ዋል። ስለዚህ ጥያቄዎቹን ጠይቋቸው።


    መልሶቹን የእግዚአብሔር ቃል ወይም ቅዱሳት መጻሕፍት ተብሎ ተብሎም በሚጠራው (2 ጢሞ. 3፥16)3 በመጽሐፍ ቅዱስ ውስጥ ታገኛላችሁ። መልሶች ከማግኘት በላይ ግን እግዚአብሔርን ራሱን ታገኙታላችሁ። ከጸሎቴ አንዱ በሚቀጥሉት 50 ቀናት ውስጥ እናንተ እግዚአብሔር እንዴት እውን እንደሆነና መጽሐፍ ቅዱስም እውነት መሆኑን እንድታውቁ ነው። ከእግዚአብሔር ቃል በሆነ እውነት አንዳንድ ጥያቄዎቻችሁን አብረን እንመልሳለን። ለመጀመሪያ ጊዜ እያነበባችሁትም ይሁን ወይም ለዓመታት ያጠናችሁት፣ የእግዚአብሔር ቃሉ ምንጊዜም ፍጹምና ትኩስ ነው።


    ይህ ጥናት ቅዱሳት መጻሕፍትን በእጅጉ ይጠቅሳል ደግሞም የእግዚአብሔር ቃል ራሱይናገር ዘንድ (ከ 1፣400 የሚበልጡ ማጣቀሻዎችን ጨምሮ) ወደ መጽሐፍ ቅዱስ ጥቅሶች ይመራችኋል። በእነዚህ አጫጭር ምዕራፎች ውስጥ በምታልፉበት ጊዜ ከእግዚአብሔር ጋር ትገናኙ ዘንድ በየቀኑ ሰላሳ ደቂቃዎችን መጽሐፍ ቅዱሳችሁን ከፍታችሁ በየቀኑ ሰላሳ ደቂቃዎችን እንድታሳልፉ እመክራለሁ። ከማንበባችሁ በፊት እግዚአብሔር ራሱን እንዲገልጥላችሁ በመጋበዝ ጸልዩ። ከምታገኟቸው እውነቶች ጋር መስተጋብር ፍጠሩ። በገጾቹ ላይ እንደፈለጋችሁ ምልክት አድርጉባቸው ህዳጎቹንም ሃሳቦቻችሁን ለመጻፍ ተጠቀሙባቸው። ባነበባችሁት ላይ ማሰላሰልና ተግባራዊ ግንዛቤ ማድረግ ትችሉ ዘንድ በቀን አንድ ምዕራፍ አንብቡ።


    እግዚአብሔርን በፍጹም ልባችን፣ ሃሳባችን፣ ነፍሳችንና ኃይላችን መውደድን ስንማር (ማርቆስ 12፥30)፣ የኢየሱስን ትዕዛዝ በአእምሮአችን ይዘን ወደዚህ የእምነት ጉዞ እንቀርባለን። በእያንዳንዱ ቀን መጨረሻ ላይ የምታጠናቅቋቸው አራት ደረጃዎች አሉ። እነርሱም፦


     


    1.«መጽሐፍ ቅዱስ ይናገር» በሚለው ዝግጅት ከቀኑ ርዕስ ጋር የሚዛመዱ ቅዱሳት መጻሕፍትን አንብቡ።


    2.«አዕምሮህ ያስብ» በሚለው ዝግጅት ውስጥ ያነበባችሁትን በማሰብ ጥያቄዎችን መልሱ።


    3.«ነፍስህ ትጸልይ» በሚለው ዝግጅት ውስጥ ከእግዚአብሔር ጋር ውይይት ማድረግ ጀምሩ።


    4.«ልብህ ይታዘዝ»4 በሚለው ዝግጅት እግዚአብሔር ምን እርምጃዎችን እንድትወስዱ እየመራችሁ ሊሆን እንደሚችል መዝግቡ።


     


    እባካችሁ የእያንዳንዱን ቀን ትምህርት ለመውሰድና ለመተግበር እባካችሁ እነዚህን አራት ደረጃዎች ተግባራዊ አድርጉ። ይህ አስፈላጊ ነው። ሕይወታችንን የሚለውጠው አዳዲስ መረጃዎችን ማወቅ ሳይሆን ከእግዚአብሔር ዕርዳታ ጋር የመጽሐፍ ቅዱስን እውነት መተግበር ነው።


    የክፍል 1ን ጉዞ አስቀድመን እንመልከተው፦


    በመጀመሪያ፣ በ1ኛው ሳምንት፣ ስለ እግዚአብሔርና አጠቃላይ ስለሆነው እውነተኛ ታሪኩ ትማራላችሁ።የእግዚአብሔር ታሪክ በሌላው ታሪክ ሁሉ ላይ ለውጥ ያመጣል። በአንድ ሳምንት ውስጥ ስለ እግዚአብሔር ማወቅ የምትፈልጉትን ሁሉ አውቀን ልንጨርስ አንችልም። ሆኖም ይህ ማጠቃለያ የእናንተን ሕልውና፣ ዘላለማችሁንና በእግዚአብሔር ታሪክ ውስጥ ያለውን የታሪካችሁን ዓውድ ለመረዳት ይረዳችኋል። ምንም እንኳን ለተወሰነ ጊዜ አማኝ ሆናችሁ የቆያችሁ ቢሆንም፣ በስፋት ትምህርት ያልተሰጠባቸውን የእግዚአብሔር ታሪክ ገጽታዎች ልታገኙ ትችላላችሁ። የተሻለ የእግዚአብሔር ታሪክ ግንዛቤ ይዛችሁ ልትገኙ ትችላላችሁ።


    ከዚያ በኋላ፣ ከ2ኛ-3ኛ ሳምንት፣ በእግዚአብሔር ታሪክ ውስጥ ስላላችሁ ድርሻ ትማራላችሁ።በሁለተኛው ሳምንት፣ ማንነት በክርስቶስ ውስጥ እናንተ ስላላችሁ ማንነት ታውቃላችሁ (እናንተ ማን እንደሆናችሁ) በሶስተኛው ሳምንት ደግሞ፣ ዓላማ በክርስቶስ ውስጥ እናንተ ስላላችሁ ዓላማ ታውቃላችሁ (ምን እንደምትሰሩ)።


    ለመጀመር ዝግጁ ናችሁ? በመጀመሪያ ቆም ብላችሁ ልባችሁን ፈትሹ። እግዚአብሔርን በቅንነት ትፈልጋላችሁ? በኤርምያስ 29፥13 እግዚአብሔር፦ «እናንተ ትሹኛላችሁ፥ በፍጹም ልባችሁም ከሻችሁኝ ታገኙኛላችሁ» ይላል። ጥቂት የጸሎት ጊዜያት ከወሰዳችሁ በኋላ፦


     


    •እግዚአብሔርን በሙሉ ልባችሁና በሙሉ ነፍሳችሁ ለመፈለግ አሁን እውነተኛ ታሪካችሁ ወስኑ (ዘዳ. 4፥29)።


    •የምታገኙአቸው አንዳንድ ነገሮች የሚያስገርሙአችሁ ወይም በሆነ መንገድ ቅር የሚያሰኙአችሁ ቢሆኑም ስለ እርሱ፣ ስለ እርሱ ታሪክና እናንተም እዚያ ውስጥ እንዴት ልትገጥሙ እንደምትችሉ ያገኛችሁትን ነገር ለመቀበል ወስኑ።


    •በፊታችሁ ላለው ጉዞ ልባችሁን እንዲያዘጋጀውና ከእናንተ ጋር የሚሄዱ ጓደኞችን እንዲሰጣችሁ።5  


     


    ጸልዩ፣ እግዚአብሔርንም ለምኑት። በጋራ፣ በተከፈተ ልብ እውነትን ፈልጉ –እግዚአብሔርን ፈልጉ። እርሱን ስትከተሉ፣ እርሱ ሁልጊዜ በድጋሚም ሁልጊዜ እናንተን ሲፈልጋችሁ እንደነበር ትገነዘባላችሁ።

    እናንተ ተጋብዛችኋል 


    «በእርሱ የሚያምን ሁሉ የዘላለም ሕይወት እንዲኖረው እንጂ እንዳይጠፋ እግዚአብሔር አንድያ ልጁን እስኪሰጥ ድረስ ዓለሙን እንዲሁ ወዶአልና።»


    ዮሐንስ 3፥16 


    ልዩ የሆነ ግብዣ ሲቀርብላችሁ ምን ዓይነት ስሜት ይሰማችኋል? ጥልቅ የሆነ ነገር በውስጣችሁ ይፈጠራል። አንድ ሰው በልቦናው ውስጥ እንዳስቀመጣችሁ ማወቃችሁ ራሳችሁን የምታዩበትን መንገድ ይቀይራል። ያ ሰው አስቧችኋል፣ የእናንተም መኖር ተፈላጊ ሆኗል። እውነታው እግዚአብሔር ስለ እናንተ እያሰበ መሆኑና መጽሐፍ ቅዱስም የእርሱ በጽሑፍ የቀረበ ግብዣ መሆኑ ነው። በቅዱሳት መጻሕፍት አማካይነት፣ እግዚአብሔር በሙሉ ሕይወታችሁ እንድትታመኑበት እግዚአብሔር ጋብዟችኋል። ይህ ግብዣ በሁሉም አህጉራት፣ በሁሉም ባህሎች በሁሉም ዘመናት ለሚኖሩ ሰዎች ሁሉ የሚሆን ነው። እኛ ይህንን ግብዣ የሚወስነው6 ብቸኛ ነገር እኛ መቀበልና ምላሽ መስጠት መቻላችን ነው።


    ከተጻፈ ብዙ ጊዜ ቢያልፍም በመጽሐፍ ቅዱስ ውስጥ ያለው ይህ ታሪክ አሁንም ከጊዜው ጋር የሚገናዘብ ነው። የዓለማችንን ምንነት ይገልጻል ያውቃታልም። ስቃይና፣ ኢ-ፍትሐዊነት ለምን ለምን እንደሚደርስብን ይገልጽልናል፤ እግዚአብሔርም አንድ ቀን በድጋሚ ማንኛውንም ነገር እንደሚያስተካክል ተስፋ ይሰጠናል። በመላው ብሉይ ኪዳን መጽሐፍ ቅዱስ ስለ እስራኤላዊያንና ከእግዚአብሔር ጋር ስለነበራቸው ግንኙነት ይናገራል። ነገር ግን ይህ የመዳንና ከእግዚአብሔር ጋር ያለ የግንኙነት ታሪክ የእስራኤላዊያን ብቻ ሳይሆን እናንተንም ጨምሮ ለዓለም ሁሉ ነው። ለእናንተም እየተናገረ ስለሆነ እግዚአብሔር ምን እያለ እንደሆነ እናንተም በጥንቃቄ መስማት ያስፈልጋችኋል።


    በጥንቃቄ በምታነቡበት ጊዜ እናንተም እውነተኛ ታሪካችሁን ታገኛላችሁ። አዎ፣ የእናንተ ታሪክ በመጽሐፍ ቅዱስ ውስጥ ተጽፏል። ከትልቁ ዘላለማዊ ዕቅዱ እንደ አንዱ አካል አድርጎ እርሱን እንድታውቁና በእርሱም እንድትለወጡ እግዚአብሔር ፈጥሯችኋል (ኤር. 9፥23-24)። እርሱ ለሕይወታችሁ መለኮታዊ ዓላማ አለው። ነገር ግን እግዚአብሔር ለእናንተ ያለውን ልዩ ጥሪ ማወቅና መረዳት የምትችሉት ቅዱስ ቃሉን ስታጠኑና በእርሱ እርዳታ በሕይወታችሁ ልትኖሩት ስትችሉ ነው። በእግዚአብሔር ታሪክ ውስጥ የእናንተንና ባለፈው፣ በአሁኑና በሚመጣው ጊዜ በዓለም ውስጥ ያለውን ማንኛውንም ታሪክ ታገኛላችሁ።


    መጽሐፍ ቅዱስ የተሟላ ቢሆንም የእግዚአብሔር ታሪክ አሁንም በዙሪያችን በመፈጸም ላይ ነው። የመጽሐፍ ቅዱስ የመጨረሻ የሆነው የራዕይ መጽሐፍ በዘመኑ ፍጻሜ ላይ ምን እንደሚሆን ያሳየናል። ነገር ግን የእግዚአብሔር ታሪክ መጨረሻ ወይም ማክተሚያ እንደሌለውም ይገልጻል።  እግዚአብሔር በኢየሱስ ክርስቶስ በኩል ለአሁንና ለዘላለም ወደ ዘላለማዊ ሕይወት ጋብዞናል (ዮሐ. 3፥16)። የዘላለም ሕይወት ጥሪ ከእግዚአብሔር ጋር ማለቂያ የሌለው ወዳጅነትና የእርሱ እውነተኛ ታሪክ አካል አድርጎ ታሪካችንን እንደሚጽፍ (ዮሐ. 17፥3፣ ዕብ. 12፥2) በእርሱ ላይ መተማመን ነው።


    በሚቀጥሉት ጥቂት ደቂቃዎች እስካሁን ታሪካችሁ ምን ይመስል እንደነበረ ጻፍ። እግዚአብሔርን እንዴት ታውቃለህ? 


     


     


     


     


     


     


     


     


     


     


     


    አንድ ታሪክን እንደሚያወሳና ብዙ ምዕራፎችን እንደያዘ አንድ መጽሐፍ፣ መጽሐፍ ቅዱስም የእግዚአብሔርን ታሪክ ለእኛ የሚገልጽልን የመጻሕፍት ስብስብ ነው። እያንዳንዱ መጽሐፍና በውስጡ ያሉት ምዕራፎችና ቁጥሮች፣ እግዚአብሔርንና ከእኛ ጋር ያለውን ግንኙነት ለመግለጥ አብረው ይሠራሉ። ታሪክ በኢየሱስ ክርስቶስ ማንነት በኩል ወደ እኛ ወደ መጣው ወደ ፈጠረን ይመራናል። ታሪኩ ሁሉ የተመሠረተው በእርሱ ላይ ነው። መላው መጽሐፍ ቅዱስ ወደ እርሱ ይጠቁማል።


    አብረን ጉዟችንን ስንጀምር እኔና እናንተ ስለ እግዚአብሔር ታሪክ ተለቅ ያለ ዕይታ ያስፈልገናል። ይህም በአራት መሠረታዊ ክፍሎች ሊከፈል ይችላል፦ (1) ፍጥረት፣ (2) ኃጢአት፣ (3) ኢየሱስ፣ እና (4) ዳግም መፈጠር –የእግዚአብሔር ፍጥረት ተመልሶ መታደስ። ብሉይ ኪዳን (የመጀመሪያዎቹ የመጽሐፍ ቅዱስ ሠላሳ ዘጠኝ መጻሕፍት) ስለ ፍጥረትና ስለ ኃጢአት (እንዲሁም ስለሚመጣው አዳኝ) ይነግሩናል። አዲስ ኪዳን (የመጨረሻዎቹ የመጽሐፍ ቅዱስ ሃያ ሰባት መጻሕፍት) ስለ ኢየሱስ (አዳኙ) እንዲሁም ዳግም ስለ መፈጠር ይነግሩናል። እነዚህ አራት ክፍሎች ይሰጣሉ ሁሉንም የመጽሐፍ ቅዱስ ታሪኮችና የሕይወታችንንም ፋይዳ ለመረዳት የሚያግዘንን ማዕቀፍ ያቀርቡልናል።


    ክፍል አንድ፦ ፍጥረት 


    እግዚአብሔር ፈጥሮናል፤ ከእርሱም ጋር የጠበቀ ግንኙነት እንዲኖረን ይፈልጋል።


    ብሉይ ኪዳን የሚጀምረው በፍጥረት ታሪክ ነው። እግዚአብሔር ሁሉንም ነገር ከምንም (ባዶ፣ አልቦ) ነገር ፈጥሮ ከአንድ ነገር በስተቀር (ዘፍ. 1) ሁሉም «መልካም» እንደሆነ ተናገረ። እግዚአብሔር እኛን ሰዎችን ሲፈጥር በአምሳሉ ፈጠረን ከዚያም በኋላ ሁሉንም ነገር «እጅግ መልካም ነው» አለ። እርሱ ከእኛ ጋር የቅርብ ግንኙነት ማድረግ ስለፈለገ እኛን በፈጠረበት ጊዜ ልዩ ጥንቃቄ አድርጓል። እውነታው እርሱ ከእኛ ጋር የቅርብ ግንኙነት ማድረግ ስለፈለገ እግዚአብሔር እኛን መፍጠር የማያስፈልገው መሆኑ ነው። መጽሐፍ ቅዱስ በሦስት ነት ማለትም በአብ፣ በወልድ (ኢየሱስ) እና በመንፈስ ቅዱስ የሚኖር አንድ አምላክ ብቻ እንዳለ ይገልጻል። እግዚአብሔር እኛን በመፍጠሩ ደስ ተሰኝቷል። ከሁሉም በላይ እኛ እርሱን በማወቅ ደስተኞች ነን (ቆላ. 1፥10)። የመጀመሪያዎቹ የእኛ ቀደምት ወላጆቻችን፣ አዳምና ሔዋን ፍጹም በነበረችው የኤደን ገነት እየኖሩና እየሠሩ ከእግዚአብሔር ጋር በህብረት ተመላልሰዋል። እንደ እግዚአብሔር ልጆች ደስታና ሰላም በሕይወታቸው በሙላት ነበር።  


    ክፍል ሁለት፦ ኃጢአት 


    ኃጢአት ከእግዚአብሔር ስለሚለየን አዳኝ እንፈልጋለን።


    እባቡ (ሰይጣን፣ ጠላት) በታሪኩ ውስጥ በገባ ጊዜ ሁሉም ነገር ተለወጠ። አዳምና ሔዋንን ለማታለል የእግዚአብሔርን ቃል አጣመመ። ማታለል አለመታዘዝን ወዳስከተለው ወደ አለመርካት አመራ። በእግዚአብሔር ላይ ከመታመን ይልቅ የሰይጣንን ውሸት አምነው በእግዚአብሔር ላይ ፊታቸውን አዞሩ። እግዚአብሔር የከለከለውን ፍሬ በሉ። ኃጢአት ማለትም ይሄው ነው – በአመለካከታችን ወይም በተግባራችን ከእግዚአብሔር ፈቃድ ርቆ መሄድ። ኃጢአት የእግዚአብሔርን መልካም ፍጥረት አበላሸ፤ ማንኛውም ነገር ፈራረሰ። የአዳምና የሔዋን ዓመፅ ከእግዚአብሔር ለያቸው። የኃጢአት ውጤቶች የምንላቸውን ሞትን፣ ስግብግብነትን፣ ሕመምን፣ ዓመፅንና፣ በዓለም ያለውን ስቃይ አስከተለ። ከዚህ በኋላ የእግዚአብሔር ጠላቶች እንደመሆናቸው ሕይወታቸውን ጨለማ ሞላው (ሮሜ 5፥10)። ነቢያት ንሰሐ እንዲገቡና ወደ እርሱ እንዲመለሱ ጥሪ ቢያደርጉም የቀረው የብሉይ ኪዳን ክፍል የሰው ልጆች ጨለማ ውስጥ መሆን ብቻ ሳይሆን አሁን ጨለማ እንደ የተቀረው የብሉይ ኪዳን ትግል ውስጥ ስለገቡ የሰው ልጆች ታሪክ ይናገራል። ከሁሉም በላይ አስፈላጊ ስለሆነው፣ ስለ እግዚአብሔር የማዳን እቅድ ይተነብያል። ዓለም አዳኝ፣ ታዳጊ ያስፈለጋት ነበር። ከሁሉም በላይ አስፈላጊ ስለሆነው፣ ስለ እግዚአብሔር የማዳን እቅድ ይተነብያል። ዓለም አዳኝ፣ ታዳጊ ያስፈለጋት ነበር።

              በአመለካከታችን ወይም በድርጊታችን ከእግዚአብሔር ፈቃድ መራቅ።

            
          


        

      


    

     

    
    
    
    
    
    

    ክፍል ሶስት፦ ኢየሱስ 


    ኢየሱስ ከኃጢአታችን አድኖ፤ ከእግዚአብሔር ጋር ያለንን ግንኙነት ያድሳል።


    አዲስ ኪዳን አዳኛችንን ኢየሱስ ክርስቶስን፣ የእግዚአብሔር ልጅን ይገልጥልናል። እርሱ የመጣው እኛን መዳፍ ነፃ አውጥቶ፤ ከሰማዩ አባታችን ጋር ያለን ግንኙነት ሊያድስ ነው። የእርሱ ተልዕኮ፣ የጠፉትን መፈለግና ማዳን ነው (ሉቃስ 19፥10)። የአዲስ ኪዳን መጻሕፍት መጀመሪያ ስለ ኢየሱስ ሕይወትና እኛን እንዴት እንዳዳነን ይነግረናል። እግዚአብሔር ፍትሐዊ ነው፤ ኃጢአታችን ደግሞ የእርሱን ፍርድ ማለትም የሞት ቅጣት ማግኘት ይገባዋል። ልጁ ለእኛ ሲል ሞተ። ከእግዚአብሔር ታላቅ ፍቅሩ የተነሳ፣ ኢየሱስ ለእኛ ሲል በመስቀል ላይ በመሞት፣ የእኛን ቦታ ወስዶ ቅጣታችንን ተቀበለ። ያ የአዲስ ሕይወት መጀመሪያ እንጂ መጨረሻ አልነበረም። ኃጢአት ዳግመኛ ከእርሱ ሊለየን እንደማይችል ለማረጋገጥ፤ ኢየሱስ ሞትን አሸንፎ ከመቃብር ተነሳ። ኃጢአትንና ሞትን ለአንዴና ለመጨረሻ ጊዜ ድል አደረገ! 


    ክፍል አራት፦ ዳግም መፈጠር የእግዚአብሔር ፍጥረት ታደሰ 


    እግዚአብሔር በእኛ በመጀመር ሁሉንም ነገር አዲስ ያደርጋል።


    የእግዚአብሔር ታሪክ አዲስ ምዕራፍ በኢየሱስ ባዶ መቃብር ጀመረ። ዛሬ በዚህ ምዕራፍ ውስጥ ራሳችንን እናገኛለን። ኢየሱስ በእርሱ ለሚያምኑት በሰማይ ቦታ እያዘጋጀ ነው። ለአማኞች በምድር አዲስ ዓላማ ሰጥቷቸዋል፤ ተመልሶ ሊወስዳቸውም ቃል ገብቷል። የቀረው አዲስ ኪዳን ወደ ሁሉም ሀገሮች ስለሚስፋፋውና የሰዎችን ልብ ለዘለዓለም ስለሚለውጠው የድነት ዕቅድ ያስተምራል። አሁንም እንኳን ፍጥረት፣ ለኢየሱስ መምጣት እየተዘጋጀ ነው። በሚመለስበት ጊዜ ሁሉን አዲስ ያደርጋል። ከዚያ በኋላ ስብራት አይኖርም። ኢየሱስ ፍጹምና በኃጢአት ያልተበከለ አዲስ ሰማይና አዲስ ምድር ይፈጥራል። ከዚያ በኋላም አማኞች፣ በአዲሱ ፍጥረቱ ውስጥ እግዚአብሔርን ለዘለዓለም ያመልኩታል በእርሱም ደስ ይሰኛሉ።


    በእያንዳንዱ የታሪኩ ክፍል እግዚአብሔር እንዲያምኑበት ግብዣውን ያቀርባል። በዚህ ሳምንት በቀረን ጊዜ እያንዳንዱን ክፍል በበለጠ ዝርዝር እንመለከታለን። እግዚአብሔር ለእያንዳንዱ ሕዝብና ለማንኛውም ሰው ፍቅሩን እንዴት እንደሚገልጥ እናያለን (ዮሐ. 3፥16)። እናንተ፣ እኔና ሌሎችም ሰዎች – ሁላችንም በፍቅሩ፣ ለፍቅሩና ፍቅሩን ለማካፈል ስለተፈጠርን የእግዚአብሔር ግብዣ ይጠብቀናል።  


    






  

    
    
    
    

      

    

    
    
    


    መጽሐፍ ቅዱስ ይናገር፦ 


    ዘፍጥረት 1ን አንብብ (አማራጭ፦ ሮሜ 5፥12-21)


    አእምሮህ ያስተውል፦ 


    1.ዘፍጥረት 1 ስለ እግዚአብሔር ምን ይነግራችኋል? 


    2.ታሪካችሁ የእግዚአብሔር ታሪክ አካል መሆኑን ማወቃችሁ ምን እንዲሰማችሁ አደረጋችሁ? 


    3.እግዚአብሔርን ሁሉንም ሰው እንደሚወድ ማወቃችሁ፣ እግዚአብሔርን፣ ራሳችሁንና ሌሎችን የምታዩበትን መንገድ እንዴት ሊቀይረው ይችላል? 


    ነፍስህ ትጸልይ፦ 


    ጌታ ሆይ ታሪክህን በመጽሐፍ ቅዱስ ስለገለጽክና እንድታመንህ ስለጋበዝከኝ አመሰግንሃለሁ። አንተን እየፈለግሁ ሳለሁ እርዳኝ። ይህን የእምነት ጉዞ ስጀምር ልቤን አለስልስልኝ፤ ዓይኖቼንም ለእውነትህ ክፈትልኝ። እኔ አንተንና በታሪክህ ውስጥ እኔ ያለኝን ቦታ ማወቅ እፈልጋለሁ። በኢየሱስ ስም ጸለይኩ። አሜን።


    ልብህ ይታዘዝ፦ 


    (እግዚአብሔር ምን እንድታውቁ፣ ዋጋ እንድትሰጡ ወይም እንድታደርጉ እየመራችሁ ነው?)


    




  
    

      

    

    

    የእግዚአብሔር ፍጹም ፍጥረት የእርሱን ክብር ያሳያል 


    «እግዚአብሔር በመጀመሪያ ሰማይንና ምድርን ፈጠረ። . . . እግዚአብሔርም ያደረገውን ሁሉ አየ፥ እነሆም እጅግ መልካም ነበረ።»


    ዘፍጥረት 1፥1፣ 31 


    በመጠኑ ትልቅነት፣ በቋንቋዎቹና ባህሎቹ ጥንታዊነት ምክንያት፣ ለብዙ ሰዎች መጽሐፍ ቅዱስን ማንበብ የሚያስፈራ ሊመስል ይችላል። በአንድ ሰው የሕይወት ውስጥ አንብቦ ለመዝለቅ መጽሐፍ ቅዱስ በጣም ግዙፍ እንደሆነ አንዳንድ ሰዎች ያስባሉ። ነገር ግን እውነቱ ከሆነ፣ በቀን ለአንድ ሰዓት ያህል ብናነበው፣ በሰማንያ ቀናት ውስጥ ሙሉ በሙሉ ልናነበው እንችላለን። ሌሎች ደግሞ መጽሐፍ ቅዱስ በጣም የተወሳሰበ በመሆኑ እሱን ለመረዳት የላቀ ሥልጠና መውሰድ እንደሚጠይቅ ያስባሉ። የእግዚአብሔር መገለጥ ግን፣ በትክክልም የእርሱ መገለጥ ነው። እርሱ መታወቅ ይፈልጋል። ሁሉንም ነገር ላንረዳ እንችላለን፤ ነገር ግን እግዚአብሔር ዘመናት ከማይሯቸው እውነቶቹ ብዙዎቹን እንድንማር ይረዳናል። አንዳንድ ጊዜ ሰዎች የእግዚአብሔር ቃል አድርጉና አታድርጉ የሚሉ ዝርዝሮችን የሚያቀርብልን የሕግ መጽሐፍ ነው ብለው ይገምታሉ። ስናነበው ግን በዓለም ታሪክ ውስጥ እጅግ አስደናቂ የሆነውን የትድግናና የነፃነት ትረካ እናገኛለን። መጽሐፍ ቅዱስ የእግዚአብሔር ታሪክ ነው።


    ትናንት እንደተማርነው፣ መጽሐፍ ቅዱስበሁሉም ነገሮች መፈጠር ይጀም ርና ዳግም በመፈጠር ያበቃል። ለዓለም ሁሉ የሚሆን ቢሆንም ለግልም ደግሞ ነው። የእግዚአብሔር ታሪክ የእናንተን ጨምሮ (መዝሙር 139) የእያንዳንዱን ሰው አፈጣጠር ያደንቃል። እናንተ መነሻ ዳራችሁን አልመረጣችሁም፣ እግዚአብሔር እንደመረጠላችሁ ግን መጽሐፍ ቅዱስ ይገልጻል። ይህ በእግዚአብሔር ጎዳና ወደ መዳረሻችሁ የሚወስዳችሁ መነሻ ነው (ሐዋ. 17፥26-27)። ነገር ግን የእግዚአብሔር ታሪክና እኛ በእርሱ ውስጥ ስላለን ቦታ ለመረዳት፣ በመጀመሪያ የእግዚአብሔር ታሪክ እኛን ያማከለ እንዳልሆነ መረዳት ያስፈልጋል። የእግዚአብሔር ታሪክ የሚያተኩረው በራሱ በእግዚአብሔርና በክብሩ ዙሪያ ነው። ሁሉም ነገሮች የሚኖሩት ለታላቅነቱ ምስጋና ለመስጠት ነው። ያ ለምን እንደሆነ በቅርቡ ታውቃላችሁ፣ ለአሁኑ ከጊዜ ጅማሬ እንጀምር።


   

      

        

          
            	

          ክብር፦


          ከዕብራይስጥ ቃላት አንዱ ክብር (ካቦድ) ብቁነትን የሚያመለክት ሆኖ በቀጥታ «ከባድ» እና «ክብደት» ተብሎ ተተርጉሟል። መገኘቱ ከበድ ለሚል ሰው የምንሰጠው ምላሽ ክብርና አክብሮት ነው።


          እግዚአብሔርን ማክበር ማለት ክብሩን በሚያንጸባርቅ መንገድ ማሰብ መናገርና ማድረግ ማለት ነው። የሕይወታችን አላማ 
ይህ ነው።


          ምንጭ፦ Ludwig Koehler et al., የዕብራይስጥ እና የአረማይክ የብሉይ ኪዳን መዝገበ ቃላት (ላይደን፦ ኢ.ጄ. ብሪል፣ 1994-2000)፣ 456


     
          


        

      


    


    እኔንና እናንተን ጨምሮ እግዚአብሔር ሁሉንም – ማንኛውንም ጥቃቅን ነገር ለክብሩ ፈጠረ። ፍጥረትን ሁሉ ወደ መኖር ቃሉን በኃይል በመናገር ፍጥረትን – ብርሃንን፣ መሬትን፣ ባህርን፣ ተክሎችንና እንስሳትን ሁሉ ወደ መኖር አመጣው። «የዘላለም ኃይሉን ደግሞም አምላካዊ ባሕርዩን» (ሮሜ 1፥20) በማሳየት ፍጥረት ሁሉ እግዚአብሔርን ያከብራል። ሌላ ቀርቶ «ሰማያት የእግዚአብሔርን ክብር ይናገራሉ፥ የሰማይም ጠፈር የእጁን ሥራ ያወራል» (መዝ. 19፥1)። በሰማያት ካሉት ክዋክብት እስከ ተደበቁ የአካላችን ክፍሎች፣ ፍጥረት ሁሉ የእግዚአብሔርን የክብሩን መንጸባረቅና መልካምነት ይናገራል። ወንዶች ሴቶች እንዲሁም ሕጻናት የእግዚአብሔርን ክብር ያውጃሉ። ጨረቃ የጸሐይን ብርሃን እንደምታንጸባርቅ እኛም እንደዚሁ እግዚአብሔርን ዓለም እናንጸባርቃለን። የእኛ የመኖር ምክንያት – ክብሩ ነው (ኢሳ. 43፥7)።


    እጅግ ውብ በሆነ ሁኔታ እግዚአብሔር ክብሩን በታላቅ ፍቅሩ ለእኛ ገልጾልናል።እግዚአብሔር ከሰዎች ጋር የቅርብ ዝምድና እንዲኖረውፈለገ፣ ስለዚህ እኛን – በአምሳሉና በእስትንፋሱ በልዩ እንክብካቤ ፈጠረን። ስለዚህ እኛን – በአምሳሉና በእስትንፋሱ በልዩ እንክብካቤ ፈጠረን። «እግዚአብሔርም አለ፦ ‘ሰውን በመልካችን እንደ ምሳሌአችን እንፍጠር. . . ’እግዚአብሔር አምላክም ሰውን ከምድር አፈር አበጀው፤ በአፍንጫውም የሕይወት እስትንፋስን እፍ አለበት፤ ሰውም ሕያው ነፍስ ያለው ሆነ» (ዘፍ. 1፥26፤ 2፥7)። የዘላለሙ አምላክ ሰውን ከምድር አፈር አበጀው። ሸክላ ሠሪ ጭቃን እንደሚቀርጽ በእኛ ንድፍ ውስጥ ግላዊና የቅርብ እንክብካቤ በማድረግ እግዚአብሔር ፈጠረን። በመጀመሪያ አዳምና ሔዋንን ሲፈጥር ከእነርሱ ርቀቱን አልጠበቀም፤ አሁንም ከእናንተ አይርቅም። ወደ እናንተ መቅረብ ይፈልጋል።


    እርስ በርሳችን ባለን ግንኙነትም እንድንደሰት እግዚአብሔር እኛን ፈጥሮናል።ገና ከመጀመሪያው፣ እግዚአብሔር እንዲህ ብሏል፦ «ሰው ብቻውን ይሆን ዘንድ መልካም አይደለም» (ዘፍ. 2፥18)። ስለዚህ፣ እግዚአብሔር የአዳም አጋር እንድትሆን ሔዋንን ፈጠረ።7 ለሰው ልጆች ያለውን ዓላማ ለመፈጸም፣ እግዚአብሔር ሔዋንን በዚህ ሚናዋ፣ ለአዳም አስፈላጊና እኩል አጋር እንድትሆን አድርጎ ሠርቷታል። ይህ የመጀመሪያ ጋብቻ ከሰዎች ግንኙነቶች ሁሉ እጅግ ቅርብ ለሆነው ምሳሌ ሆኖ ይቀርባል። ከዚህም በላይ አስፈላጊ የሆነው ከእግዚአብሔር ጋር ያለን ግንኙነት ምስል ሆኖ ማገልገሉ ነው። ጋብቻ ምን መምሰል አለበት? ከራስ ወዳድነት ነፃ የሆነ ፍቅር። የቅርብ ጓደኝነት። በጋራ የሚሠራ ሥራ። መለኮታዊ ዓላማ ያለበት። ታማኝ ሆኖ መገኘት። እግዚአብሔር በእኛ ደስ ስለሚሰኝ ከእርሱ ጋርወዳለን ግንኙነት መቅረብ ያለብን በዚህ መንገድ ነው። «ሙሽራም በሙሽራይቱ ደስ እንደሚለው፥ እንዲሁ አምላክሽ በአንቺ ደስ ይለዋል» (ኢሳ. 62፥5)። የጋብቻ ሁኔታችሁ ምንም ይሁን ምን፣ ከፈጣሪያችሁ ጋር ያላችሁ ጥልቅ ግንኙነት ከማንኛውም ሰብዓዊ ጋብቻ የበለጠ ዋጋ ያለው መሆኑን አስታውሱ። «ፈጣሪሽ ባልሽ ይሆናል» (ኢሳ. 54፥5)። እግዚአብሔር በቅርብ ያውቃችኋል፤ ደግሞም ታማኝ ነው። ሕዝቡን በሙላት የታወቀችና በሙላት የተወደደች «የክርስቶስ ሙሽራ» ብሎ ይጠራቸዋል (ራዕ. 19፥7-9፤ ደግሞ ኤፌ. 5፥25-27ን ይመልከቱ)። እጅግ መልካም የተባለው ምድራዊ ጋብቻ እንኳን ቢሆን እግዚአብሔር ከእናንተ ጋር ባላችሁ ግንኙነት ውስጥ እግዚአብሔር የሚያፈሠው ጥልቅ ፍቅር ጥላ ነው።


    የራሳችሁ ልጆች ካሉን፣ የተትረፈረፈውንና ከራስ ወዳድነት ነፃ የሆነውን የእግዚአብሔርን ፍቅር፣ በተሻለ ሁኔታ ልንረዳ እንችላለን። ከልጆቻችን ጋር የቅርብ ግንኙነት እንዲኖረን አድርጎ እግዚአብሔር የፈጠረን ለዚህ ሳይሆን አይቀርም። በረከቶቹንና ትዕዛዛቱን ከዘሮቻቸው ጋር እንዲካፈሉ (ዘዳ. 6፥5-7) እግዚአብሔር አዳምንና ሔዋንን ‘ብዙ ተባዙ’ (ዘፍ. 1፥28) ብሎ አዘዛቸው።ወላጅነት እንደ እግዚአብሔር ልጆች በሰማያት ካለው አባታችን ጋር እንዴት ህብረት ማድረግ እንዳለብን እንድንረዳ ይረዳናል። አንዲት ሕጻን ልጅ እንዴት እየዳኸች ሄዳ በእናቷ ጭን ላይ እንደምታወጣና በክንዶቿ ላይ ደህንነቷ ተጠብቆ፣ ፍቅርን እያገኘችና በሚገባ ተይዛ እንደምታርፍ አስቡ። ከእግዚአብሔር ጋር ያለንን ግንኙነት በእርሱ ላይ በእምነት በማረፍ፣ ቀናችንን ለእርሱ በማጋራት፣ ድምፁን በመስማትና በእርሱ ላይ በመታመንና እርሱን በመታዘዝ በዚሁ ዓይነት መንገድ እንቅረበው። በሥጋ የወለዳችሁት ልጅ ቢኖራችሁም ባይኖራችሁም እግዚአብሔር እንድትባዙ ፈጥሯችኋል።


    እምነታችሁን ለቀጣዩ ትውልድ ስታስተላልፉ መንፈሳዊ ልጆች ይኖሯችኋል – ይህም ለዘላለም የሚኖር የተባረከ ግንኙነት ይሆናል። እግዚአብሔር የፈጠረን ወላጅ እንድንሆንና በእርሱም ወላጅነት ሥር እንድንሆን ነው። ግንኙነታችን እስከተቀረው ፍጥረት ድረስ ይዘልቃል። ከኦሪት ዘፍጥረት መጀመሪያ ጀምሮ ምድርን እያበጃት እግዚአብሔር በሥራ ላይ እንዳለ እናያለን። ከዚያም «ተንከባከቧት፣ ጠብቋትም» (ዘፍ. 2፥15) ብሎ ምድርን ለእኛ አደራ ሰጥቶናል። እግዚአብሔር የመፍጠርን ሥራ ሠርቷል፣ እኛ ደግሞ የመጠበቅ ሥራ እንሠራለን። ገና በጊዜ ጅማሬ ላይ፣ የመጥራትን፣ የሙያንና የሥራን መጽሐፍ ቅዱሳዊ ጽንሰ-ሀሳቦች እናገኛለን። እግዚአብሔር በፍጥረታዊው ዓለም እንድንደሰት፣ በሥራችንም አማካይነት እንድንገዛው እንደሚፈልግ እንማራለን። ብዙ ሙያዎች አሉ፣ እኛ ሁላችንም የተለያዩ ፍላጎቶችና ልምዶች አሉን። የምንሠራውን ሥራ ሁልጊዜ ላንወደው እንችላለን፤ ነገር ግን አመስጋኝ መሆንን መምረጥ እንችላለን። እግዚአብሔር ያንን ሥራ እንድንሠራ ስላቀደልን (1 ቆሮ. 10፥31)፣ ምንም ነገር እያደረግን ብንሆንም፣ በሥራችን ለእግዚአብሔር ክብር መስጠት እንችላለን።


    የመጽሐፍ ቅዱስ የመጀመሪያዎቹ ሁለት ምዕራፎች ስለ እግዚአብሔር ታሪክ ብዙ ነገር ይገልጻሉ። በዛሬው ዕለት፣ (1) የእግዚአብሔር ታሪክ በእግዚአብሔርና በክብሩ ላይ እንደሚያተኩር ተምረናል። (2) ሥራን ጨምሮ፣ ሁሉንም ነገር፣ ክብሩን እንዲገልጥ ፈጥሯል። እግዚአብሔር ስለሚወደን፤ ከእርሱ ጋር የጠበቀ ግንኙነት እንዲኖረን ይፈልጋል። በፍጥረቱም ይባርከናል፣ እንድን ፈጥር ማለትም አዳዲስ ግኝቶችን እንድናገኝ ይረዳናል፣ ፍጥረቱንም እንድናስተዳድር ይጋብዘናል። የተፈጠርነውም የፈጣሪያችንን ክብር ለማንጸባረቅ ነውና።


    








      

    

    መጽሐፍ ቅዱስ ይናገር፦ 


    ዘፍጥረት ም. 2ን አንብቡ (አማራጭ፦ መዝሙር 148)


    አእምሮህ ያስተውል፦ 


    1.ፍጥረት ስለ ፈጣሪ ምን ያስተምርሃል? 


    2.እውነተኛው አንዱ አምላክ የፈጠረን እርሱን እንድናውቅ ነው። አምላካቸውን (አምላኮቻቸውን) በዚህ መንገድ የሚመለከቱ ሌሎች ሃይማኖቶች የሉም። እግዚአብሔርን በግል ማወቃችን አስፈላጊ የሆነው ለምንድን ነው? 


    3.እግዚአብሔርን የትዳር ጓደኛና የወላጅ ምሳሌ አድርጎ ማሰብ እርሱን የምታይበትን መንገድ እንዴት ይለውጣል?


    ነፍስህ ትጸልይ፦ 


    ጌታ ሆይ፥ «ክብርና ሞገስ፣ ኀይልም ልትቀበል ይገባሃል፤ አንተ ሁሉን ፈጥረሃልና፤ በፈቃድህም ተፈጥረዋልና፤ ሆነዋልምና» (ራዕ. 4፥11)። ፍጹም ስለሆነው ፍጥረትህ አመሰግንሃለሁ። በዙሪያዬ ባለው ውብ ዓለም ውስጥ በሚታየው ክብርህ እየተደሰትኩ ሳለሁ፣ ክብርህ ይበልጥ በሚያምር ሁኔታ ለኔ ባለህ ፍቅር እንደሚገለጥ አስታውሰኝ። እባክህ ከአንተ ጋር ያለኝን ግንኙነት አሳድግልኝ. . . በኢየሱስ ስም ጸለይኩ፤ አሜን።


    ልብህ ይታዘዝ፦ 


    (እግዚአብሔር ምን እንድታውቅ፣ ዋጋ እንድትሰጠው ወይም እንድታደርግ እየመራህ ነው?) 


    




  


    

      

    



    ኃጢአት ሁሉን ነገር ያበላሻል 


    «ሁሉም ኃጢአትን ሠርተዋል የእግዚአብሔርም ክብር ጎድሎአቸዋል።»


    ሮሜ 3፥23 


    ንፋሱ ሲል በኤደን ገነት የተለመደው ድምፅ ያልተለመደ ዓይነት ስሜት ፈጠረ። እንግዳ በሆነ ፍርሃት ተውጦ የአዳምና የሔዋን ልብ መምታት ጀመረ። ውድና የእርሱ ምስል ተሸካሚዎች ከሆኑት ጋር ጊዜ ለማሰለፍ እግዚአብሔር በዚያ ተግኝቶ ነበር። ነገር ግን ከእግዚአብሔር ጋር አብረው ከመራመድ ይልቅ ዛፎቹ ውስጥ በመግባት ከእርሱ ተደበቁ። ይህ ቀን ኃጢአት ሁሉንም ነገር ያበላሸበት ቀን ነበር።


    የኦሪት ዘፍጥረት የመጀመሪያ ሶስት ምዕራፎችን በመመልከት ብቻ ይሄ ታሪክ እንዴት እንደተፈጸመ እናያለን። የሚታየውንና የማይታየውን ፍጥረት ሁሉ እግዚአብሔር ተመልክቶ «እጅግ መልካም ነው» (ዘፍ. 1፥31) ብሎ ነበር። ሰዎችና መላእክት ከእግዚአብሔር ጋር ፍጹም የሆነ ህብረት ነበራችው። መሻቶቻቸውንና ፍላጎቶቻቸውን ሁሉ በሙላት አሟልቶላቸው ነበር። እግዚአብሔርን ለመውደድና በእርሱም ላይ ለመታመን አለዚያም ለማመጽ ምርጫ ቢኖራቸውም እነርሱ ግን ዓመፅን መረጡ።


    ነገር ግን እነርሱ የመጀመሪያዎቹ ዓመፀኞች አልነበሩም። በደል እስከተገኘበት ድረስ ‘ፍጹም’ የነበረ አንድ የተቀባ ‘የሚጋርድ ኪሩብ’ ነበረ (ሕዝ. 28፥14-15)። በዚያን ጊዜ ሉሲፈር ተብሎ ይጠራ የነበረው ይህ ውብና፤ ባለ ብሩህ አእምሮ ይህንን ያውቅ ነበረ። ነገር ግን ከእግዚአብሔር ጋር መተካከልን እስኪመርጥ ድረስ ልቡ ከፍ ባለ ትዕቢት ተሞላ (ኢሳ. 14፥12-14)። እንዲያውም ከመላእክቱ ሲሶው ከዓመፁ ጋር እንዲተባበሩ አግባባቸው (ራዕ. 12፥4-9)።


    አፍቃሪና ፍትሐዊ የሆነው እግዚአብሔር ለዚህ ክፋት ምላሽ በመስጠት በውርደት 
ከሰማይ እንዲባረር በማድረግ ሰይጣንን ቀጣው (ሕዝ 28፥14-18)። ሰይጣን እግዚአብሔርን ስለ ጠላው እግዚአብሔር እጅግ የወደደውን የምስል ተሸካሚውን ያም ማለት እኔና እናንተን ለማጥፋት አልሞ ተነሳ።


    በማይታየው ዓለም የጀመረው ዓመፅ በሚታየው ዓለማችን ማታለልን አስከተለ። ሰይጣን በእባብ መልክ ወደ ገነት ገብቶ አዳምንና ሔዋንን በእግዚአብሔር ላይ እንዲያምፁ ፈተናቸው። እግዚአብሔር ለእነርሱ የሰጣቸውን ትዕዛዝ በመጠየቅ አሳሳታቸው። ሰይጣንም «እግዚአብሔር በእርግጥ እንዲህ ብሏልን . . .? (ዘፍ. 3፥1) ብሎ ጠየቃቸው። ከዚያም በገነት መካከል ካለው ዛፍ ፍሬ እንዳይበሉ እግዚአብሔር የሰጣቸው ትዕዛዝ ከአዳምና ከሔዋን አንድ ጥሩ ነገር እንዳስቀረባቸው ሃሳብ አቀረበ፦ «ሞትን አትሞቱም! እንደ እግዚአብሔር ትሆናላችሁ» (ዘፍ. 3፥4-5)። አዳምና ሔዋን የእግዚአብሔርን ፍቅር፣ በጎነትና ለእነርሱ ያለውን የተትረፈረፈ አቅርቦት ከማመን ይልቅ የተሰጣቸውን ትእዛዛትና ለእነርሱ ተስፋዎች መጠራጠር ጀመሩ።


      

      

        

          
            	

          አምሳያን የምንጋራ፦


          ሰው እንደ እንስሳት ወይም መላዕክት አይደለም፤ ሁለቱም ወንድና ሴት የተፈጠሩትም በእግዚአብሔር አምሳል ነው (ዘፍ. 1፥27)፦ ይህውም እኛ ሰዎች አናስባለን፣ አዲስ ግኝት እናደርጋለን፣ እናቅዳለን፣ ስሜት አለን፣ እንፈጥራለን፣ መልካምን ከመጥፎ እንለያለን፣ ትውስታዎች እና ህሳቤዎች የምናደርግና የምንዋለድም ጭምር ነን። ከዚያም በላይ እጅግ አስፈላጊ የሆነው እግዚአብሔርን ልናመልከው ልናውቀውና ልንወደው እንችላለን።


          
          


        

      


    


    ሰይጣን ጥርጣሬን ፈጠረ፣ ይህም ጥርጣሬ ወደ አለመታዘዝ አመራ። ሰይጣን አዳምንና ሔዋንን እንዳሳተ ዛሬም እኛም ያታልለናል። የእግዚአብሔርን ቃልና የእግዚአብሔርን ቸርነት እንድንጠራጠር ያረገናል። በአዳምና በሔዋን ልብ ውስጥ የጥርጣሬ ዘርን በመትከል እንዳደረገው በእኛም ልብ ውስጥ ቅሬታን በመቀስቀስ እግዚአብሔርን እንዳንታዘዝ ይፈትነናል። በዚህም ምክንያት ሁለቱም እግዚአብሔርን ባለመታዘዛቸው ኃጢአት ወደ ምድር ገባ (ዘፍ. 3፥6)።


    ኃጢአት ሁሉንም ነገር አበላሽቷል። በኃጢአት ምክንያት ፍጥረት ሁሉ ይቃትታል (ሮሜ 8፥22)። ከኃጢአት ጋር ሞት፣ ስቃይ፣ ዕፍረት፣ ሕመም፣ ዓመፅ፣ ፍርሃት፣ ድብርት እንዲሁም ሁሉም ዓይነት ክፋት መጣ። የኃጢአት መኖር የአካላችንን አሠራር እንኳን አቃውሷል። ልጅ መውለድ ይበልጥ ስቃይ ያለበት ሆነ። ሥራ በጣም ከባድ ሆነ። ምድር በአውዳሚ የተፈጥሮ አደጋዎች፣ መርዛማ እንስሳትና መሬቱን ለማረስ አስቸጋሪ ባደረገው እሾህ ተጎሳቆለች። ኃጢአት በሕይወታችን ውስጥ ጥቃቅን ዝርዝር ጉዳዮችን እንደሚነካ ሁሉ ጥቃቅን የፍጥረት ዘርፎችንም እንኳን ነክቶአል። በጋብቻ፣ በወላጅነትና በሥራ አማካይነት እግዚአብሔር የፈጠረው ፍጹም የሆነው ግንኙነት ሁሉ ፈርሷል።ከሁሉም የሚከፋው ግን ኃጢአት በጣም አስፈላጊ የሆነውን ከእግዚአብሔር ጋር ያለንን ግንኙነት ማጥፋቱ ነው።


    ከእርሱ መንገድ ይልቅ ነገሮችን በራሳችን መንገድ ስናደርግ ከእግዚአብሔር ጋር ጎጂ መለያየትን እንፈጥራለን። እንደምታስታውሱት ኃጢአት ማለትም ይሄው ማለትም በአመለካከታችንና በድርጊታችን ከእግዚአብሔር ፈቃድ መራቅ ነው። የአዳምና የሔዋን ኃጢአት ወዲያውኑ መንፈሳዊ ሞትን የኋላ ኋላ ደግሞ አካላዊ ሞትን አመጣባቸው።


    ኀፍረት ኃጢአትን ሰለሚከተል አዳምና ሔዋን የተከለከሉትን ፍሬ ከበሉ በኋላ ራቁታቸውን እንደሆኑ አወቁ። ፈጣሪያችንን የረከስንና የተጋለጥን የመሆን ስሜት በውስጣችን ይሰማናል። በኃጢአታችን ምስሉን በተሸከምነው በእርሱ ላይ በደል እንፈጽማለን። ስለ ማንነታችን ግራ እንጋባለን። ስንደናገርና ስናፍር አዳምና ሔዋን እንዳደረጉት ሁሉ እኛም ከእግዚአብሔር እንሸሸጋለን (ዮሐ. 3፥20)።


    አዳምና ሔዋን ነውራቸውን ለመሸፈን የበለስ ቅጠሎችን አነባብረው ሰፉ (ዘፍ. 3፥7)። የበለስ ቅጠሎችን አንጠቀምም እንጂ እኛም ኃጢአታችንንና ኃፍረታችንን ለመሸፈን እንሞክራለን። ከዚያ ይልቅ ስህተታችንን ለመደበቅ እንዋሻለን ወይም ውድቀታችንን ለማካካስ ተጨማሪ መልካም ሥራዎችን እንሠራለን። ኃጢአታችንን ለመሸፈን የምናደርጋቸው ጥረቶች እንደ በለስ ቅጠል ግልድም የሚጠወልጉ ስለሆኑ ከእነዚህ ጥረቶች አንዳቸውም ለረጅም ጊዜ አይቆዩም። የእነርሱ የበለስ ቅጠሎች ኃጢአታቸውን እንዳልሸፈኑላቸው አዳምና ሔዋን ያውቁ ነበር። ሆኖም በገነት ውስጥ የእግዚአብሔር ድምፅ ሲጠራቸው በሰሙ ጊዜ ከእግዚአብሔር ተሸሸጉ።


    እግዚአብሔር ለአዳምና ለሔዋን ኃጢአት ምን ምላሽ እንደሰጠ ከማወቃችን በፊት፣ ስለ ኃጢአታችን አዳምና ሔዋንን መውቀስ እንደማንችል እናስታውስ። ሁላችንም የእግዚአብሔርን ሕግጋት እንጥሳለን። «ጻድቅ የለም አንድ ስንኳ የለም» (ሮሜ 3፥10)። አሥርቱ ትእዛዛት (ዘጸ 20፥2-17) የሚያስተምሩን እግዚአብሔርን ብቻ እንድንወድና እንድናገለግል፣ ለእግዚአብሔር ስም ክብር እንድንሰጥ፣ ወላጆቻችንን እንድናከብርና በእግዚአብሔር እንድናርፍ ነው። በተጨማሪም እንዳንገድል፣ እንዳናመነዝር፣ እንዳንሰርቅ፣ እንዳንዋሽ ወይም ሌሎች ሰዎች ያሏቸውን ነገሮች እንዳንመኝ ያስተምረናል። ኢየሱስ እነዚህን ሕግጋት መጠበቅን የበለጠ አክብዶታል ወይም እንዳልተሻሩ አስተምሯል። የማይበርድ ቁጣ የመግደል ያህል ክፉ፣ ሆን ብሎ በፍትወት መመልከትም የማመንዝር ያህል ክፉ እንደሆነ አስተምሯል (ማቴ. 5፥21-22፣ 28)። እግዚአብሔር የተግባራችንን ያህል የልባችንም ነገር ግድ ይለዋል።ይህም ማለት በተሳሳተ ዓላማ መልካምን ነገር ብናደርግ እንኳን ኃጢአት እናደርጋለን ማለት ነው። እግዚአብሔር፣ «እኔ ቅዱስ ነኝና ቅዱሳን ሁኑ» (ዘሌ. 11፥44-45) ብሎ አዞናል። የማይቻል ነው ብለን እናስባለን። ከዚህም የተነሣ እንደ አዳምና ሔዋን ኃጢአት እናደርጋለን፣ እናፍራለን ከእግዚአብሔርም እንሸሸጋለን።


    እግዚአብሔር ግን አዳምንና ሔዋንን አልተዋቸውምና እኛንም አይተወንም። እኛን ለመፈለግ እንደመጣ ሁሉ እግዚአብሔር እነርሱንም ሊፈልጋቸው መጥቶ ነበር። «ወዴት ናችሁ?» ብሎ ጠየቀ (ዘፍ. 3፥9)። ይህ ጥያቄ የሚጠይቀው አካላዊ አድራሻቸውን ሳይሆን ከእግዚአብሔር ጋር ባላቸው ህብረት ወስጥ ስለነበሩበት አድራሻ ነው።8 ይህንን ጥያቄ ሁላችንም ራሳችንን ልንጠይቅ ይገባናል። አዳምና ሔዋን አለመታዘዛቸውን አመኑ፤ ነገር ግን ያሳዩትን ባሕርይ ምክንያታዊ ለማድረግ ማሳበብንና ወቀሳን ተጠቀሙ። ኃጢአት ስናደርግ አንዳንድ ጊዜ ሰበብ እንፈጥርና ሌሎችን እንወቅሳለን። ነገር ግን ለኃጢአት ምንም ሰበብ የለም፤ መታለል ለኃጢአት ማመካኛ አይሆንም። የእኛ መቆስል ሌሎችን ለማቁሰል መብት አይሰጠንም።አዳምና ሔዋን ከጥያቄዎቻቸው ጋር ወደ እግዚአብሔር ሊመለሱ ይችሉ ነበር፣ እኛም የራሳችንን ጥያቄዎች ይዘን እርሱን መፈለግ እንችላለን። የእግዚአብሔር መሥፈርቶች ፍጹማን ስለሆኑና እርሱ ልብን ስለሚመለከት የአዳምንና የሔዋንን በደልን በሌላው ላይ የማሳበብ ኑዛዜ አልተቀበለም። ኃጢአት ምንጊዜም ከባድ በደል ነው። ጉዳቱ ተፈጽሟል። ፍጹም በሆነው በእግዚአብሔር ፍትህ፣ ለዚያ ኃጢአት የሞት ቅጣት መከፈል ነበረበት። ሕይወት በደም ውስጥ ነውና (ዘሌ. 17፥11) የእነርሱ ደም አሁን በመንፈሳዊ ብክለት ተበክሏል።


    እግዚአብሔር ውድ የእርሱ ምሰል-ተሸካሚዎች የኃጢአታቸውን ቅጣት እንዲከፍሉ ፈጽሞ አላሰበም።ስለዚህ፣ የኃጢአትን ክብደት ከእኛ ላይ ወስዶ በእግዚአብሔር አንድያ ልጅ በኢየሱስ ክርስቶስ ላይ የሚያኖርበትን፣ የማዳን ዕቅዱን ወዲያውኑ ገለጠ። እግዚአብሔር ከአዳምና ከሔዋን ዘወር በማለት ለእውነተኛው ጠላት ለሰይጣን፦ «በአንተና በሴቲቱ መካከል፣ በዘርህና በዘሯም መካከል ጠላትነትን አደርጋለሁ፤ እርሱ ራስህን ይቀጠቅጣል አንተም ሰኰናውን ትቀጠቅጣለህ» (ዘፍ. 3፥15) ብሎ ተናገረው። ሰይጣን አዳኙን እንዲመታውና እንዲያሰቃየው ይፈቀድለታል። ነገር ግን በመጨረሻ፣ እኛ «ሕይወት እንዲኖረንና በሙላት እንዲበዛልን» (ዮሐ. 10፥10) «ለመስረቅ፤ ለመግደልና ለማጥፋት» የሚፈልገውን ጠላት አዳኙ ያደቀዋል።


    አዳምና ሔዋንን ከገነት ከማስወጣቱ በፊት እግዚአብሔር አንድ እንስሳ ሰውቶ እየጠወለገ የነበረውን የበለስ ቅጠሎቻቸውንዘለቄታ ነትባለው የቆዳ ልብስ ተክቷል። ይህም የሰውን ልጆችን ኃጢአት ለመሸፈን ፍፁምና የመጨረሻ እስከነበረው እስከ ኢየሱስ መስዋዕትነት ድረስ ለሚደረጉት ብዙ መስዋዕቶች ጥላ ነበር (ዘሌ. 1-7)።9


    አዎን፣ ዕዳችንን ለመክፈል ኢየሱስ በእኛ ፈንታ ይሞታል።ይህ ክስተት ሊታሰብ የማይችል ቢሆንም እውነት ነው። እግዚአብሔር ኃጢአታችን የሚሸፍንበትና መንፈሳዊ ሕይወታችን የሚታደስበትን የማስተሰረያ መንገድ አዘጋጅቷል። በመጀመሪያ በአንዳንድ እንስሳት፤ በመጨረሻ ግን የእግዚአብሔር በግ በሆነው በኢየሱስ የደም መሥዋዕቶች – ከእርሱ ጋር ያለን ህብረት እንደገና ሊታደስ ይችላል (ዕብ. 9፥26፤ 10፥4)። ርኩሱን ደም ለመሸፈን ንጹሑ ደም ፈሰሰ። ኢየሱስ በእኛ ምትክ መሞቱ የመጨረሻና ፈጽሞ ሊደገም የማይችል ሙሉ መሥዋዕት ነበር።10


    ኃጢአት ወደ ዓለም በገባበት በዚያ የጨለማ ጊዜ እንኳን፣ የእግዚአብሔር የርኅራኄ ፍቅር የበለጠደም ቆወጣ። እኛን ፈልጎ መጣ።ሸፍኖልን እኛን ለማዳን ቃል ገባ። ይገርማል፣ እንዴት በጋለ ስሜት ይወደናል! 


     


    








      

    

    መጽሐፍ ቅዱስ ይናገር፦ 


    ዘፍጥረት 3ን አንብብ (አማራጭ፦ መዝሙር 51)


    አእምሮህ ያስተውል፦ 


    1.እግዚአብሔር የት ነህ? ብሎ ቢጠይቅ ምን ብለህ ትመልሳለህ? 


    2.በሆነ ዓይነት መንገድ ከእግዚአብሔር ተደብቀሃል? አዎ ከሆነ አብራራ።


    3.እግዚአብሔር እንደሚፈልግህ ማወቅህ ምን እንዲሰማህ ያደርግሃል? (ሕዝ. 34፥11-16፤ ሉቃስ 19፥10)


    ነፍስህ ትጸልይ፦ 


    «ጌታ ሆይ: አንተ መሸሸጊያዬ ነህ፤ ከችግር ትጠብቀኛለህ» (መዝ. 32፥7) ይቅር እንደምትለኝና እንደምትጠብቀኝ በማወቅ ባንተ ውስጥ እንጂ መቼም ቢሆን ካንተ አልደበቅ፣. . . በኢየሱስ ስም አሜን።


    ልብህ ይታዘዝ፦ 


    (እግዚአብሔር ምን እንድታውቅ፣ እንድታስተውል ወይም እንድታደርግ እየመራህ ነው?) 

        		ቀን 2 የእግዚአብሔር ፍጹም ፍጥረት የእርሱን ክብር ያሳያል


        		ቀን 3 ኃጢአት ሁሉን ነገር ያበላሻል


        		ቀን 4 ኢየሱስ ያድነናል፣ ይቅር ይለናል ደግሞም ይመራናል


        		ቀን 5 እግዚአብሔር ሁሉንም ነገሮች አዲስ ያደርጋል፤ ዳግም መፈጠር


        		ቀን 6 ከሞት በኋላ ሕይወት


        		ቀን 7 በኢየሱስ ላይ ያተኮረ የእግዚአብሔር ታሪክ


        		ኢየሱስን ዛሬ ተቀበሉት


        		የአንደኛ ሳምንት የመወያያ ጥያቄዎች


      


    



    		
      የሁለተኛው ሳምንት፦ የእናንተ ታሪክ፣ የእናንተ ማንነት
      
        		ቀን 8 ተመርጣችኋል


        		ቀን 9 አምላኪዎች ናችሁ


        		ቀን 10 ይቅር ተብላችኋል ማንነታችሁም ታድሷል


        		ቀን 11 እግዚአብሔር ልጁ አድርጎ ተቀብሏችኋል


        		ቀን 12 ምንጊዜም ብቻችሁን አይደላችሁም


        		ቀን 13 እናንተ ቅዱሳን ናችሁ


        		ቀን 14 እናንተ የእግዚአብሔር ናችሁ


        		የሁለተኛ ሳምንት የውይይት ጥያቄዎች


      


    



    		
      የሶስተኛ ሳምንት፦ የአንተ ታሪክ፣ የአንተ ተልዕኮ
      
        		ቀን 15 አዲሱን ዓላማችሁን ጨብጡ


        		ቀን 16 እንደ አምባሳደሮቹ ሆናችሁ ክርስቶስን ወክሉ


        		ቀን 17 ደቀመዛሙርትን ታፈሩ ዘንድ ወደ በታቾቻችሁ ተመልከቱ


        		ቀን 18 ጎረቤቶችንና ሌሎች ሕዝቦችን ለመድረስ አሻግራችሁ ተመልከቱ


        		ቀን 19 እግዚአብሔርን ለማክበር ወደ ላይ ተመልከት


        		ቀን 20 በአምልኮ እግዚአብሔርን አክብሩ


        		ቀን 21 በሕመም ውስጥ እግዚአብሔርን አምልኩ


        		የሶስተኛው ሳምንት የውይይት ጥያቄዎች


      


    



    		ክፍል ሁለት፦ ታሪካችሁን ከእግዚአብሔር ጋር መኖር



    		
      አራተኛ ሳምንት፦ ለክርስቶስ መገዛት መገዛትና ከእግዚአብሔር ጋር ተገናኝቶ መቆየት
      
        		ቀን 22 እግዚአብሔርን እንደ ወዳጃችሁ እወቁት


        		ቀን 23 በእግዚአብሔር ላይ ዕረፉ፣ ተደገፉ፣ ሁሉንም ነገር ለእርሱ ተዉ


        		ቀን 24 ከእግዚአብሔር ተቀበሉ ጥልቅ ሥርም ሰድዳችሁ ዕደጉ


        		ቀን 25 ጸንታችሁ በመኖር ፍሬ አፍሩ


        		ቀን 26 ፈተናን ተቋቋሙ


        		ቀን 27 በእግዚአብሔር የጦር ዕቃ ተዋጉ


        		ቀን 28 በእግዚአብሔር ቃል አማካይነት ወደ እግዚአብሔር ዕረፍት ግቡ


        		የአራተኛው ሳምንት የውይይት ጥያቄዎች


      


    



    		
      አምስተኛ ሳምንት፦ የመጽሐፍ ቅዱስ ጥናት የእግዚአብሔር ቃል – የሕይወትን ደራሲ ማዳመጥ
      
        		ቀን 29 የእግዚአብሔርን ቃል ውድ ዋጋ ሰጥታችሁ ያዙት


        		ቀን 30 የእግዚአብሔርን ቃል ተቀበሉ – የዘሩና የአፈሩ ምሳሌ


        		ቀን 31 በእግዚአብሔር ቃል ታመኑ – የማመን ምክንያቶች


        		ቀን 32 መጽሐፍ ቅዱስን መጽሐፍ በመጽሐፍ ዳስሱት


        		ቀን 33 መጽሐፍ ቅዱስን ደረጃ በደረጃ ማጥናት


        		ቀን 34 የእግዚአብሔርን ቃል በቃላችሁ ያዙ


        		ቀን 35 የእግዚአብሔርን ቃል ከልሱት ደግሞም ተለማመዱት


        		የአምስተኛው ሳምንት የውይይት ጥያቄዎች


      


    



    		
      ስድስተኛ ሳምንት፦ ጸሎት ከህይወታችን ደራሲ ጋራ በጸሎት ማውራት
      
        		ቀን 36 ከእግዚአብሔር ጋር ተነጋገር፣ ልብህንም ቀይር


        		ቀን 37 ጸልዩ ደግሞም አድምጡ


        		ቀን 38 የጸሎት እንቅፋቶችን አስወግዱ


        		ቀን 39 ጹሙና ጸልዩ


        		ቀን 40 የእግዚአብሔርን ቃል ጸልዩ፣ የእግዚአብሔርንም ፈቃድ አግኙ


        		ቀን 41 ለሌሎች ጸልዩ – ታላቁ በምልጃ መድረስ


        		ቀን 42 በመጀመሪያ ጸልዩ፣ ሁልጊዜም ጸልዩ፣ አሁንም ጸልዩ


        		የስድስተኛው ሳምንት የውይይት ጥያቄዎች


      


    



    		
      ሰባተኛ ሳምንት፦ ነገረ-መንፈስ ቅዱስ መንፈስ ቅዱስ – ታሪክዎን በእግዚአብሔር ኃይል መምራት
      
        		ቀን 43 በውስጣችሁ ያለውን የእግዚአብሔርን ኃይል እወቁ


        		ቀን 44 በመንፈስ ተሞሉ–ተማረኩ


        		ቀን 45 ለትንሣኤ ሕይወት ንጹህ ሁኑ–ቅድስና


        		ቀን 46 በመንፈስ እደጉ – አገልግሉ


        		ቀን 47 በመንፈስ እደጉ – አጋሩ


        		ቀን 48 በመንፈስ እደጉ – መከራ ተቀበሉ


        		ቀን 49 ንቁ፣ ተመልከቱ፣ ሥሩ – ኢየሱስ ክርስቶስ እየመጣ ነው


        		ቀን 50 እውነተኛ ታሪክዎን ያክብሩ


        		የሰባተኛው ሳምንት የውይይት ጥያቄዎች


      


    



    		የእውቅና ምስጋና


    		ሳምንታዊ የመሰብሰቢያ ንድፍ


    		ተጨማሪ መግለጫ


    		ባለቤትልቅሶ

